
KIBERJINOYAT
Zamon taraqqiy etgani sayin ehtiyojlarimiz ham shunga mos 
ravishda oʻzgarib, ortib boraverarkan. Aytaylik, bugungi 
kunga kelib, smartfonlar kundalik ehtiyojlarimiz qatoridan 
muqim oʻrin egalladi. Hatto aksariyatimiz ertalab uyqudan 
uygʻonishimiz bilan telefon “titish”ni boshlaymiz. Aslida, buning 
yomon jihati yoʻqdek. Yaʼni maqsadimiz u orqali yurtimiz va 
jahonda roʻy berayotgan yangiliklar bilan tanishish. Lekin 
soʻnggi paytlarda telefonni yoqishimiz bilan “firibgarlikning 
yangi turi” degan xabarlarga koʻp duch kelyapmiz.

Vohada har yili oʻrtacha 420 
ming tonna paxta yetishtirilsa, undan 
olinadigan tolani hududning oʻzida 
qayta ishlash darajasi 52,2 foizga 
yetkazildi. Ip-kalava ishlab chiqarish 
olti barobar, tay yor mahsulot 3,5 
marta ortdi.

Albatta, bugun qishloq xoʻjaligi 
sohasida ilgʻor tajribalarga 
tayanilmasa, yildan yilga kuchayib 

borayotgan suv tanqisligi hosildorlikka 
jiddiy xavf soladi. Bu, ayniqsa, ekin 
yerlariga suv yetkazib berish tizimi 
murakkab boʻlgan Qashqadaryo 
uchun ortiqcha muammolar tugʻdirishi 
mumkin. Shunday ekan, bogʻ va 
ekin maydonlariga suv tejovchi 
texnologiyalarni keng joriy etishga 
jiddiy kirishganmiz.

Mulohaza

O‘QITUVCHI NUFUZI

Metroda ishga kelayotgandim. Boʻsh 
joyga oʻtirishim bilan yonimdagi oʻrta 
yoshlardagi ikki kishining gapi qulogʻimga 
chalindi. Ularning biri bir necha yil avval 
oʻqituvchi boʻlishga chogʻlangan oʻgʻlining 
hujjatini moliya sohasidagi oliy oʻquv 
yurtiga topshirtirgani va bugun u bankda 
ishlayotganiyu kvartira, mashina olganini 
maqtanib gapirardi. Muallimlikning gʻalva, 
daromad keltirmaydigan oddiy kasb ekanini 
aytardi.

U juda bashang kiyingan, kiyimlari 
hozirgina doʻkondan xarid qilinganday 
taxi buzilmagan. Butun aql-
zakovati shu qimmatbaho ust-boshi, 
namoyishkorona koʻrsatib kelayotgan 
tilla soatiyu barmogʻidagi uzugiga 
jamlangan va bular koʻp narsalarni 
soʻzlash huquqini beradigandek joʻshib 
gapirardi. Yonidagi suhbatdoshining 
“maʼqul” degandek bosh irgʻab 
qoʻyishini esa zoʻr gapirayotganim 

uchun hayratga tushyapti deb qabul 
qilardi. 

Oʻqituvchilik kasbiga bunday 
bepisand qarashlar har qanday 
kishi qalbida gʻashlik uygʻotadi. 
Koʻp oʻtmay, haligi kishi qoʻynidan 
allambalo qoʻl telefonini chiqarib, 
manzilga yetib kelganini, mashinani 
metro bekatining chiqishiga keltirishini 
tayinlab, tushishga chogʻlandi. 

OGOH BO‘LING:

Taraqqiyot yo‘li

YUKSAK MARRALAR SARI 
ODIMLAYOTGAN QASHQADARYO

MOʻL HOSIL KAFOLATI
Qashqadaryoda qishloq xoʻjaligi viloyatning asosiy 
tayanch tarmoqlaridan biri. Keyingi yillarda 
kuzatilayotgan tabiat qiyinchiliklariga qaramay, bogʻ 
va ekinlardan yuqori hosil olish doimiy maqsadga 
aylangan. Shunga muvofiq, birgina oʻtgan yili viloyat 
boʻyicha jami 38 trillion 565,3 milliard soʻmlik qishloq 
xoʻjaligi mahsuloti yetishtirilib, qirq million dollardan 
ortiq qiymatdagi mahsulotlar eksport qilishga erishildi. 

tafakkurda ildiz otgan 
hurmat-ehtirom bilan ulugʻlanadi

Oson boyib ketish xohishi sizni firibgarlarga o‘lja qiladi

Toʻqimachilik barcha hududlarimizda 
keng tarqalgan va aholini eng koʻp band 
qilgan salohiyatli sanoat tarmogʻidir. 
Bugungi kunda 6 mingdan ziyod korxonada 
570 ming kishi ish bilan taʼminlangan.

Soʻnggi yillarda investitsiyalar va yangi 
texnologiyalar faol jalb etilgani tufayli 
sohada natijadorlik jadal oshgan. Masalan, 
oʻtgan yili 8 milliard 200 million dollarlik 
toʻqimachilik va tikuv-trikotaj mahsulotlari 
ishlab chiqarilgan. Bu koʻrsatkich 7 yil 
oldingiga nisbatan 4,2 baravar koʻp.

Shuningdek, 2023-yilda tarmoqdagi 
eksport 3,1 milliard dollar boʻldi. Bu yil 
yana uchta yangi bozorlarga chiqilib, eksport 
geografiyasi 83 ta davlatga yetdi.

Biroq uning tarkibi tahlil qilinsa, muayyan 
kamchiliklar ham koʻzga tashlanadi. 
Masalan, tayyor tovarlar eksportida yuqori 
qoʻshilgan qiymatli mahsulotlar ulushi 
kam. Eksportning qariyb 80 foizi anʼanaviy 
bozorlarga toʻgʻri kelyapti. Yevropaga 
eksport hajmi kutilganidek emas.

Rivojlangan davlatlar bozoriga yoki 
brendlarga eksport hajmini oshirish uchun 
xalqaro standart va sertifikat talab etiladi. 
Lekin bizdagi atigi 175 ta korxona bunday 
talablarga javob beradi. 18 ta tumanda 
toʻqimachilik mahsulotlari ishlab chiqarish 
yillik hajmi 1 million dollarga ham yetmaydi.

Yigʻilishda shu kabi tahlillar asosida 
tarmoqdagi ulkan imkoniyatlar koʻrsatib 
oʻtildi.

“Boston Consulting Group” xulosasiga 
koʻra, bizdagi xomashyo bilan kamida 15 
milliard dollarlik mahsulot ishlab chiqarish, 
yana 500 mingta yangi ish oʻrni yaratish 
imkoniyati bor.

Masalan, yurtimizda 1 kilogramm ip-

kalavaning tannarxi jahondagi narxlardan 
oʻrtacha 28 foiz arzon. Bu — tayyor 
mahsulotni koʻpaytirish va raqobat uchun 
juda katta imkoniyat.

Moliyaviy qoʻllab-quvvatlov ham bor. 
Oʻtgan yil boshida gazlama, boʻyash-
pardozlash, tayyor tikuv-trikotaj loyihalari 
uchun 50 million dollar resurs ajratilgan. 
Bu mablagʻ ishlatilganidan keyin yana 100 
million dollar yoʻnaltirish rejalashtirilgan.

Davlatimiz rahbari bu imkoniyatlardan 
oqilona foydalanib, hududlarda loyihalarni 
va ish oʻrinlarini koʻpaytirish kerakligini 
taʼkidladi.

— Bu sohada yagona toʻgʻri yoʻlimiz 
— mavjud xomashyoni toʻliq qayta ishlash 
orqali yuqori qoʻshilgan qiymat yaratish 
va anʼanaviy arzon bozorlardan yangi 
bozorlarga kirib borish, — dedi Shavkat 
Mirziyoyev.

Ishlab chiqarishning qulay yoʻllaridan 
biri — yirik korxonalar filiallarini 
mahallalarda ochish. Masalan, Samarqand 
shahridagi “Zarafshon tekstil” fabrikasi 11 
ta hududiy filial ochgan. Buning afzalligi 
shundaki, ortiqcha vaqt va xarajat qilib, 
yangidan standart joriy qilish yoki sertifikat 
olish shart emas. Shu bois, bu amaliyotni 
kengaytirish zarurligi qayd etildi.

Toʻqimachilik korxonalari uchun eng 
muhim masalalardan biri bu — xom-ashyo. 
Mamlakatimizda 1 million 300 ming tonna 
tolani qayta ishlash quvvati bor. Lekin 
hozirda 1 million tonnaga yaqin tola tay-
yorlanmoqda. Shu bois, paxta yetishtirish 
tannarxini kamaytirish va hosildorlikni 
oshirish zarurligi taʼkidlandi.

Paxta-toʻqimachilik klasterlarining 
faoliyatiga ham toʻxtalib oʻtildi.  Ularning 

barqaror ishlashini taʼminlash boʻyicha 
takliflar muhokama qilindi.

Videoselektor yigʻilishida 100 dan ortiq 
tadbirkorlar ishtirok etdi. Prezidentimiz ular 
bilan muloqot qildi.

Tadbirkorlar toʻqimachilik korxonalari 
qurish, qoʻshilgan qiymat soligʻini bir 
kunda qaytarish amaliyotini kengaytirish, 
eksportoldi kreditlar olishni soddalashtirish, 
arzon moliyaviy resurslar ajratish, milliy 
mahsulotlarni  ommalashtirish boʻyicha 
muammo va takliflarini aytdi.

Mutasaddilarga bu masalalarni chuqur 
oʻrganib, amaliyotga joriy etish, zarur 
boʻlsa, qonunchilikni takomillashtirish 
vazifasi qoʻyildi.

Sohani kompleks rivojlantirishda 
“Oʻztoʻqimachiliksanoati” uyushmasi 
muhim oʻrin tutadi. Shu bois, endi uni 
toʻqimachilikning har bir yoʻnalishidagi 
tadbirkorlardan iborat Kengash boshqaradi. 
Har bir viloyat boʻyicha uning vakillari 
saylanadi. Uyushma xodimlari klasterlar 
va toʻqimachilik korxonalariga ishlab 
chiqarish, investitsiya, eksport va ish 
oʻrinlarini koʻpaytirishga koʻmaklashadi.

Brendlar bilan ishlab, xalqaro sertifikatga 
ega eksportchilar sonini oshirish, Yevropa 
davlatlarida keng qamrovli targʻibot 
tadbirlarini oʻtkazish muhimligi qayd etildi.

Klasterlarda ilm-fan va amaliyot 
uygʻunligini taʼminlash maqsadida tadqiqot 
va rivojlanish (R&D) guruhlarini tashkil 
qilish taklifi bildirildi.

Yigʻilishda muhokama qilingan 
masalalar yuzasidan mutasaddilar axborot 
berdi.

OʻzA

TO‘QIMACHILIK TARMOG‘INI 
RIVOJLANTIRISH CHORA-TADBIRLARI 

MUHOKAMA QILINDI
Prezident Shavkat Mirziyoyev raisligida 16-aprel kuni toʻqimachilik sohasida 

eksport va investitsiya hajmlarini oshirish chora-tadbirlari yuzasidan 
videoselektor yigʻilishi oʻtkazildi.

Baʼzi shunday xabarlarni 
koʻrib, hayron qolasan kishi. 
Shunchalik puxta oʻylab tay-
yorlanganki, ishonganingni bilmay 
qolasan. Achinarlisi, koʻpchilik yo-
shlar tez va oson boyish ilinjida in-
ternet tarmogʻi orqali ana shunday 
turli firibgarlik jinoyatlariga qoʻl 
urmoqda. Bugun jahonda sodir 
 etilayotgan jinoyatlar ichida kiber-

jinoyatchilik toʻrtinchi pogʻonada 
ekanini hisobga olsak, yoshlar tar-
biyasida ushbu jihatga ahamiyat 
qaratish qanchalik muhim ekanini 
anglash qiyin emas.

Mamlakatimizda bu turdagi firi-
bgarliklar soʻnggi vaqtlarda keskin 
koʻpayyapti.

Davlatimizning faol tashqi siyosati 
tufayli xalqaro aloqalar kengayib bormoqda. 
Toshkent ishbilarmonlik va turizm markaziga 
aylanmoqda. Shu bois, transport infratuzilmasini 
rivojlantirishga alohida ahamiyat qaratilayotir.

Soʻnggi yillarda Islom Karimov nomidagi 
Toshkent xalqaro aeroporti modernizatsiya 
qilinib, yoʻlovchilarga sharoit yaxshilandi. 
Xizmat turlari, roʻyxatdan oʻtkazish va 
samolyotga chiqish yoʻlaklari koʻpaytirildi. 
Umuman, uch yillik rekonstruksiya ishlari 
natijasida poytaxt aeroportining joʻnab ketish 
terminali maydoni 56 ming kvadrat metrdan 80 
ming kvadrat metrgacha kengaydi.

Hozirgi kunda aeroportdagi uchib ketish 
terminali rekonstruksiya qilinmoqda. Bu 
uch bosqichda amalga oshirilib, roʻyxatdan 
oʻtkazish, bojxona va xavfsizlik imkoniyatlari 
kengaytiriladi. Natijada yoʻlovchilarga xizmat 
koʻrsatish quvvati soatiga 1 ming 200 kishidan 
2 ming 400 nafarga yetadi.

Shuningdek, Toshkent xalqaro aeroportida 
yangi kargo terminalini qurish rejalashtirilgan. 
Buning samarasida yuklarga sifatli xizmat 
koʻrsatish quvvati 300 tonnaga yetadi.

Maʼlumki, 2022-yil 29-avgustda Urganch 
shahrida al-Xorazmiy shaharchasi qurilishiga 
poydevor qoʻyilgan edi. U yerda koʻp qavatli 
uylar, maktab va bogʻchalar, sport va madaniyat 
markazlari, xiyobonlar, texnopark va boshqa 
majmualar barpo etiladi. Xususan, shaharcha 
markazida al-Xorazmiy universiteti quriladi.

Loyihaga koʻra, bu oliygohda matematika va 
tabiiy fanlar, informatika, muhandislik fakultetlari 
boʻlib, 4 ming talaba taʼlim oladi. Universitet 
qoshida isteʼdodli bolalar uchun ixtisoslashgan 
maktab ham boʻladi. Shu tariqa, bu yerda oʻqish, 
ilm-fan va ishlab chiqarish integratsiyasi yoʻlga 
qoʻyilib, taʼlim klasteri yaratiladi.

Taqdimotda universitet konsepsiyasini 
boyitish boʻyicha fikr almashildi.  Yoshlarning 
tadqiqotlari uchun zamonaviy laboratoriyalar 

tashkil etish, startap loyihalarini tijoratlashtirish, 
raqamli texnologiyalar va kibersport 
yoʻnalishlarini joriy qilish muhimligi taʼkidlandi.

Yana bir mutafakkir bobomiz Abu Rayhon 
Beruniy ham xalqimizning faxr-u gʻururi. Uning 
hayot yoʻllari, jahon ilm-faniga qoʻshgan beqiyos 
hissasini ulugʻlash maqsadida, Prezidentimiz 
tashabbusi bilan, Qoraqalpogʻiston Respublikasi 
Beruniy tumani markazida muzey tashkil etish 
rejalashtirilgan. U ikki qavatli boʻlib, eng ilgʻor 
qurilmalar bilan jihozlanishi, interfaol usullar 
qoʻllanilishi moʻljallangan. Muzey oldidagi 
xiyobonda Beruniyning muazzam haykali 
oʻrnatiladi.

Taqdimotda mazkur loyihalarga oid bir 
nechta takliflar koʻrib chiqildi. Mutasaddilarga 
loyihalarni takomillashtirish, qulayliklarni 
oshirish va sifatli qurish boʻyicha koʻrsatmalar 
berildi.

OʻzA

Joriy yilda to‘rt milliard dollarlik 
chet el investitsiyasi o‘zlashtiriladi

BUNYODKORLIK LOYIHALARI 
TAQDIMOT QILINDI

Prezident Shavkat Mirziyoyev 16-aprel kuni transport va qurilish loyihalari 
taqdimoti bilan tanishdi.

2030O‘ZBEKISTON 
STRATEGIYASI

Joriy yil 20-yanvardan 1-aprelga qadar yurtimizda “Hech bir shaxs hujjatsiz qolmaydi” huquqiy 
aksiyasi oʻtkazildi. Ushbu aksiya keng jamoatchilik eʼtiborini tortdi. Sababi, aksiya doirasida Anora 
aya kabi koʻplab yurtdoshlarimizning yoʻqolgan yoki umuman olinmagan hujjatlari tiklab berildi.2 NIGOH YANGI O‘ZBEKISTON

— Mana shu togʻlar orasidagi qishloqda 
toshdan toshga sakrab, daradan daraga 
chopib, qoʻy-qoʻzi, chorva boqib yoshligimiz 
oʻtdi. Keyin farzandlar, nevara-chevaralar, 
uy-roʻzgʻor, umuman, hayotning shirin 
tashvishlari bilan keksayib ham qoldik, — 
deydi Anora aya. — Koʻpchilik sizga oʻxshab 
umr yoʻli xotiralarim bilan qiziqadi. Yaqin-
yaqingacha ularga taqdirimning esimda 
qolgan turfa voqealari haqida hikoya qilib 
berardim. Qarilik shekilli, yildan yilga ular 
kamayib boryapti. Bundan nolimayman, 
negaki, keyingi vaqtlarda odamga kuch-quvvat, 
yashashga umid beradigan yangi voqealar koʻp 
boʻlyapti. Masalan, adashmasam, 5-6 yil burun 
qishlogʻimizda katta qurilish boʻldi (“Obod 
qishloq” dasturi doirasida, demoqchi). Yangi 
binolar qurildi, eskilari va yoʻllar taʼmirlandi, 
koʻchalarimiz yoritildi. Yana biri — davlatning 
odamlari qishlogʻimizga tez-tez keladigan 
boʻlib qoldi. Yaqinda uyimga ham keldi. 
Aytgancha, shu choqqacha qogʻozim (hujjat, 
tugʻilganlik haqidagi guvohnoma) yoʻq edi. 
Baraka topishsin, shuni berib ketishdi. Eslasam, 
shu qogʻoz yoʻqligi uchun koʻp qiynalganman. 
Birgina pensiya pulimni olishda ham qanchadan 
qancha ovoragarchiligu asabbuzarlik boʻlardi.

Joriy yil 20-yanvardan 1-aprelga qadar 
yurtimizda “Hech bir shaxs hujjatsiz qolmaydi” 
huquqiy aksiyasi oʻtkazildi. Ushbu aksiya 
keng jamoatchilik eʼtiborini tortdi. Sababi, 
aksiya doirasida Anora aya kabi koʻplab 
yurtdoshlarimizning yoʻqolgan yoki umuman 
olinmagan hujjatlari tiklab berildi.

Huquqiy aksiya doirasida tugʻilishi 
qayd etilmagani oqibatida shaxsini 
tasdiqlovchi hujjatlarga ega boʻlmagan, 
yaqin qarindoshining oʻlimi qayd etilmagan, 
tugʻilganligi yoki yaqin qarindoshining 
oʻlimi haqidagi tibbiy maʼlumotnomaga ega 

Shu bois, eksportyor korxonalar uchun 
yanada qulay sharoitlar yaratish maqsadida 
Muzrabot, Angor, Jarqoʻrgʻon, Qumqoʻrgʻon, 
Denov va Sariosiyo tumanlarida jami oltita 
eksport logistika markazi tashkil etildi.

Endi qishloq xoʻjaligi mahsulotlari 
yetishtirayotgan tadbirkorlar, dehqon 
xoʻjaliklari va tomorqa yer egalari uzoq yoʻl 
bosib, boshqa hududdagi logistika markazlariga 
bormaydi. Eksportga koʻmaklashish markazlari 
orqali oʻzi yetishtirgan mahsulotni sotishi, 
eksportga yoʻnaltirishi mumkin.

— Ushbu logistika markazlarida barcha 
qishloq xoʻjaligi mahsulotlari sifati, yaroqlilik 
muddati, avvalo, zamonaviy talablar asosida 
fitonazoratdan oʻtkaziladi. Barcha jarayon 
“daladan — eksportgacha” yangicha ishlash 
tizimi orqali amalga oshirilmoqda, — deydi 
viloyat Oʻsimliklar karantini va himoyasi 
boshqarmasi inspektori Abduvohid Abdullayev.

Bu qulaylik bir vaqtlar mamlakatning 
eng chekka va asosan, paxtachilik va 
gʻallachilikka ixtisoslashgan Muzrabot tumani 
tadbirkorlarini quvontirdi. Chunki tumandagi 
eksportga koʻmaklashish markazi huzurida 
bojxona, transport, karantin va boshqa 
zarur xizmatlar yoʻlga qoʻyildi. Bu esa turli 
ovoragarchiliklarning oldini olishga xizmat 
qilyapti. 

— Ishbilarmonman, tadbirkorlik qilaman 
deganga yildan yilga yengillik koʻpayyapti. 
Bundan besh-olti yil oldin ham yirik 
maydonlarda ekin yetishtirishdan hadiksirardik. 
Boisi, bir tutam yerdan olgan hosilimizni 

XORIJGA MAHSULOT YETKAZIB BERADI, 

JAMIYATGA TO‘LAQONLI A’ZOLIK

Maʼlumotlarga koʻra, 2023-yilda Surxondaryo viloyatida 113 million 823 ming 600 dollarlik 106,5 ming 
tonnadan ziyod meva-sabzavot eksport qilingan. Lekin vohaning mavjud resurs va imkoniyatlari toʻliq 
ishga solinsa, bu koʻrsatkichni bir necha barobar oshirish mumkin.

Eksport

Nuqtayi nazar

sotolmay, mashinaga ortib dam  Termizga, 
dam Denov bozoriga joʻnardik. Xorij tugul 
mamlakatimizning boshqa hududlariga ham yuk 
chiqarolmasdik. Muzrabotda logis tika markazi 
ochilgani tuman tadbirkorlarini quvontirdi, — 
deydi eksportyor Olim Xurramov.

Angor tumanining Bahor mahallasida 
ham shunday markaz ish boshladi. Bu yil erta 
bahordan sabzavot, jumladan, karam, gulkaram, 
lavlagi, daykon kabi ekinlar yetishtirilib, ichki 
bozorga chiqarilmoqda, shu bilan birga, xorijiy 
davlatlarga ham eksport qilinayotir. 

Angorda karam yetishtirish boʻyicha oʻziga 
xos tajriba maktabi yaratilgan. Bu yerda har bir 
oilaning yillik daromadi eng kami 100 million 

soʻm atrofida. Shu mablagʻning 80 foizi karam 
hisobidan. Oʻz navbatida, Bahor mahallasida 
mahalliy aholi ham ish bilan band. Qolaversa, 
mavsum paytida qoʻshni mahallalardan 500 
ga yaqin kishi ishga jalb qilinadi. Markaz 
ochilishi esa hudud aholisi uchun ayni muddao 
boʻldi.   

— Ilgari mahsulotni eksport qilish uchun 
tadbirkorlar u tashkilotdan bu tashkilotga hujjat 
rasmiylashtirish uchun sarson boʻlgan. Shu 
sabab ortiqcha sarf-xarajatga yoʻl qoʻyilar, vaqt 
behuda yoʻqotilardi, — deydi “Bahor” MFYdagi 
hokim yordamchisi Hamid Muhammadiyev. 
— Bugungi kunda esa markazda transport, 
karantin, bojxona va boshqa zaruriy xizmatlar 

tashkil etilgani fermer, dehqon xoʻjaliklari va 
shaxsiy tomorqa egalari hamda biznes vakillari 
uchun qulaylik tugʻdirmoqda.    

Surxondaryoda qishloq xoʻjaligi ekinlari, 
ayniqsa, sabzavot, xususan, pomidor, 

bod ring, bulgʻor qalampiri, piyoz, 
sarimsoqpiyoz, karam, gulkaram, brokkoli, 
daykon, qizil lavlagi kabi mahsulotlar 
yurtimizning bosh qa mintaqalariga qaraganda 
ancha erta pishib yetiladi. Shu sabab 
yetishtirilgan mahsulotlarning oʻz vaqtida 
eksport qilinishi muhim.  

Mana shu jihatlar eʼtiborga olinib, 
Jarqoʻrgʻon tumanida ham mavjud 
tomorqalardan yanada samarali foydalanib, 
qishloq xoʻjaligi mahsulotlari yetishtirishda 
yangi tartib joriy etilmoqda. Aholining oziq-
ovqat mahsulotlariga ehtiyojini qoplash va 

eksport hajmini oshirish uchun tomorqa 
yer maydonlaridan almashlab ekish orqali 
kamida ikki marta hosil olish yoʻlga qoʻyi-
ladi. Bunda esa hududlar “Bir mahalla — bir 
mahsulot” tamoyili doirasida muayyan turdagi 
qishloq xoʻjaligi mahsulotlari yetishtirishga 
ixtisoslashtirildi.   

Joriy yilning 18-mart kuni Prezident 
raisligida qishloq xoʻjaligi va oziq-ovqat 
sanoatida investitsiyalarni jalb qilish hamda 
eksportni koʻpaytirish masalalari yuzasidan 
videoselektor yigʻilishi oʻtkazilgan edi. Unda 
eksportyor korxonalarni qoʻllab-quvvatlashga 
xizmat qiladigan qator vazifalar belgilab olindi. 
Yaratilayotgan qulaylik Sariosiyo tumanidagi 
bir yillik eksport hajmi 2 million dollarni tashkil 
qiladigan “Oʻzagrolider” MCHJ  aʼzolarining 
intilishlariga unum berdi.  

— Bozor topish uchun qator davlatlarga 
borib oʻrgandim. Ular bizga qiziqyapti. Faqat 
biz ularga mahsulot yetkazib berganimizdan 
soʻng 20-40 kun ichida pulini toʻlab berishlarini 
aytyapti. Bu uchun tadbirkorga aylanma 
mablagʻ kerak. Prezidentimizning tijorat 
banklariga bergan topshirigʻi ortidan bunga 
nihoyat yechim topildi. Bizga tez fursatlarda, 
imtiyozli kreditlar beriladigan boʻldi, — 
deydi “Oʻzagrolider” MCHJ rahbari Oʻktam 
Mahmudov. — Oʻtgan yili bir kilo limonni 2 
dollardan sotganmiz, Yevropa bozoriga chiqsak, 
6 dollarga sotamiz. Bank qoʻllab-quvvatlashi 
bizga katta imkoniyatlar yaratadi. 

Oʻtgan bir yilda Oʻktam Mahmudov singari 
tadbirkorlar tomonidan Avstraliya, Yangi 
Zelandiya, Singapur, Kolumbiya, Indoneziya 
kabi mamlakatlardagi 10 dan ortiq yangi 
bozorlarga chiqildi, mahsulotlarimiz eksport 
qilinadigan davlatlar soni 85 taga yetdi. Lekin 
eksportning 80 foizi kilosini bir dollardan past 
narxda xarid qiladigan 5 ta davlat bozoriga 
toʻgʻri kelyapti. 

Surxondaryoda oʻtgan yili 276 ta eksportyor 
korxona tomonidan 28 davlatga 143 turdagi, 
qiymati 233 million 700 ming AQSH dollariga 
teng sanoat va qishloq xoʻjaligi mahsulotlari 
eksport qilindi. Eksport mahsulotlari turi esa 
2022-yildagiga nisbatan 39 taga koʻpaygan. 
Oʻtgan vaqt davomida ushbu jarayonga 144 
yangi korxona jalb etildi. Joriy yilda ham 
surxondaryolik eksportchilar katta marralarni 
koʻzlamoqda. Xorijga qiymati 230 million 
dollarga teng sanoat va 270 million dollarlik 
meva-sabzavot sotish rejalashtirilmoqda. 

Sarvar KENJABEK, 
jurnalist

HAR BIR FUQARONING HUQUQIDIR
Anora aya purviqor togʻlarga tutashib ketgan Nurota 
farzandi. Oqtov tizmasining shimoliy bagʻrida joylashgan 
soʻlim Chuya qishlogʻilik onaxon bu yil 94 yoshni qarshi oldi. 
Farzandlarining aytishicha, onaxon butun umr bir hujjat 
tufayli doim muammolar girdobida yashagan. Tugʻilishi 
qayd etilmagani uchun na oʻqish, na nikoh toʻgʻrisidagi 
hujjatlarni, hatto fuqarolik pasportini olishning ham imkoni 
boʻlmagan. Keksalik yoshida ham shu hujjat sabab qator 
rasmiyatchiliklarni boshidan oʻtkazdi.

boʻlmagani sababli yuridik faktni belgilash 
yuzasidan sudlarga murojaat qilishi lozim 
boʻlgan, tadbirkorlik subyektlarini davlat 
roʻyxatidan oʻtkazishda yoki qayta roʻyxatdan 
oʻtkazishda muammolarga duch kelayotgan 
shaxslarga huquqiy yordam koʻrsatildi.

Oʻtkazilgan sayyor qabullar hamda kelib 
tushgan murojaatlar tahlil qilinganda, tegishli 
hujjatlar mavjud boʻlmagan bunday fuqarolik 
holatlari turli muammo va ovoragarchiliklarga 
sabab boʻlayotgani oʻz tasdigʻini topdi. Bu 
esa, albatta, fuqarolarning jamiyatda toʻlaqonli 
munosabatga kirisha olmasligi, qonun 
bilan belgilangan huquqlaridan foydalanish 
imkoniyati cheklanishiga olib kelayotgan edi.

— Maqsadimiz adliya organlarining 
bevosita aholi muammolarini hal etish va amaliy 
yordam koʻrsatish borasidagi faoliyatini yanada 
kuchaytirish hamda adliya idoralari faoliyatini 
fuqarolar oʻz hayotida ijobiy oʻzgarish orqali 
sezishini taʼminlashdan iborat, — deydi adliya 
vaziri oʻrinbosari Xudoyor Meliyev. — Aksiya 
doirasida barcha tuman (shahar) va ayniqsa, 
chekka qishloqlarni qamrab olishga alohida 
eʼtibor qaratdik. Chunki olis qishloqlarda 
hujjatlashtirish bilan bogʻliq muammolar 
nisbatan koʻp uchraydi. Bunga oʻsha 
qishloqning tuman markazidan juda olisdaligi 
sabab vaqtida tegishli tashkilotlarga murojaat 
qilmaslik, aholining huquqiy savodxonligi 
kabi omillar taʼsir qiladi, albatta. Hujjatsiz 
shaxslarning koʻpligi esa ancha vaqtdan buyon 
bunday aksiya hamda mahallalarda uyma-uy 
yurib oʻrganishlar oʻtkazilmagani bilan bogʻliq. 

Avvalo, hududiy, yaʼni viloyat darajasida 
hamda tuman va shaharlarda shtablar tashkil 
qilindi. Har bir hududiy shtab tarkibiga 
vazirlik markaziy apparati tarkibiy boʻlinmasi 
rahbarlari, shuningdek, tuman (shahar) 
shtablariga hududiy adliya organining bittadan 

xodimlari masʼul etib belgilandi.
Mahallalar kesimida xatlov oʻtkazish rejasi 

tasdiqlandi. Bunda manfaatdor tashkilotlar 
va “mahalla yettiligi”dan ixtiyoriylik asosida 
yordamchi kuchlar jalb qilindi. Tuman (shahar) 
shtablarida ishlar ikki guruhga boʻlingan holda 
tashkil etildi. Birinchi guruh reja-grafik asosida 
mahallalarni xatlovdan oʻtkazdi va tegishli 
shaxslar roʻyxatini shakllantirdi. Ikkinchi 
guruh esa aksiya doirasida tegishli hujjatlarni 

rasmiylashtirish uchun murojaat qilgan shaxslar 
soʻrovini roʻyxatdan oʻtkazdi. Shuningdek, 
“1148” ishonch raqami va ijtimoiy tarmoqda 
yaratilgan maxsus bot orqali murojaatlar qabul 
qilindi.

Xudoyor Meliyevning qoʻshimcha 
qilishicha, aksiya doirasida respublika 
miqyosida tugʻilganlik va oʻlim holatlari 
qayd etilmagan fuqarolarning roʻyxatini 
shakllantirish, shuningdek, ularning tugʻilishi 

va oʻlimini qayd etish, tugʻilganlik yoki oʻlim 
haqida tibbiy maʼlumotnomaga ega boʻlmagan 
hollarda yuridik faktni belgilash  yuzasidan 
sudlarga arizalar kiritish orqali tugʻilganlik 
(oʻlim) faktini belgilash choralari koʻrildi. 

Bundan tashqari, tugʻilishi qayd etilmagani 
sababli fuqarolik pasporti yoki ID karta olmagan 
shaxslarga tegishli hujjatlarni olishda amaliy 
yordam koʻrsatildi. Roʻyxatdan oʻtkazilmagan 
tadbirkorlik subyektlari, koʻchmas mulklarni 
roʻyxatdan oʻtkazishga koʻmaklashildi. 

Huquqiy yordamga muhtoj aholi 
muammolarini oʻrganish hamda hal qilish 
maqsadida “my.gov.uz” va “yurxizmat.uz”, 
“advice.uz” portallaridan foydalanish tartibi, 
bepul koʻrsatiladigan davlat xizmatlari turlari 
bilan tanishtirildi va uni ishlatish tartiblari 
oʻrgatildi.

Masalalarni tezkorlik bilan hal etish uchun 
aksiya doirasidagi ishlar Oliy sud,  Sogʻliqni 
saqlash vazirligi va hududiy hokimliklar hamda 
boshqa vakolatli tashkilotlar bilan hamkorlikda 
amalga oshirildi. Masalan, Oliy sudga kiritilgan 
xatda aholining ijtimoiy koʻmakka muhtoj 
qatlamiga bir martalik yordam koʻrsatish 
maqsadida aksiya muddati davomida 
tugʻilganlik faktini belgilash yuzasidan adliya 
organlari tomonidan kiritilgan daʼvo arizalarini 
tezlashtirilgan tartibda koʻrib chiqish boʻyicha 
tegishli sudlarga koʻrsatma berish soʻraldi.

— Aksiya doirasida respublika miqyosida 
barcha mahallalarda xatlov oʻtkazilib, 124 ming 
99 shaxsda tegishli hujjatlar mavjud emasligi 
aniqlandi. Shundan 116 ming 415 tasi ijobiy hal 
etildi, qolgan holatlar oʻrganib chiqilmoqda. 
Xususan, 1650 ga yaqin shaxsning tugʻilishi 
qayd etilgan boʻlsa, 300 nafarining tugʻilishini 
qayd etish uchun tugʻilganlik faktini belgilash 
yuzasidan sudlarga ariza kiritildi. Qariyb 11 
ming 800 shaxsga tugʻilganlik haqida takroriy 
guvohnoma berildi, yaʼni yoʻqotib qoʻyilgan 
hujjatlar tiklandi. Qonuniy nikohdan oʻtmasdan 
birga yashayotgan 10 ming 300 dan ortiq 
shaxsning nikohi qayd etildi. 11 ming 360 
nafarga yaqiniga ID karta rasmiylashtirildi. 

29 ming 120 ga yaqin tadbirkorlik subyekti 
davlat roʻyxatidan, 15 ming 300 dan ortigʻi esa 
qayta roʻyxatdan oʻtkazildi. 24,5 mingga yaqin 
koʻchmas mulk obyekti ham davlat roʻyxatidan 
oʻtkazilib, 123 mingdan ortiq sayyor davlat 
xizmati koʻrsatildi.

Shu oʻrinda baʼzi misollarga eʼtibor qaratsak. 
Masalan, Navoiy viloyati Adliya boshqarmasi 
tomonidan oʻtkazilgan xatlovda Chuya 
qishlogʻida istiqomat qilayotgan 94 yoshli 
onaxon tugʻilganlik haqidagi guvohnomaga ega 
emasligi aniqlanib, unga ilk bor mazkur hujjat 
rasmiylashtirib berildi.

Maʼlum boʻlishicha, fuqaro 1930-yil 
1-iyulda tugʻilgan, ammo hayot tashvishlari 

bilan boʻlib, tugʻilganlik haqidagi guvohnoma 
olmagan.

Masʼullar tomonidan tugʻilganlik faktini 
belgilash yuzasidan sudga ariza kiritish orqali 
fuqaroning tugʻilishi qayd etildi, endi shaxsini 
tasdiqlovchi hujjatni rasmiylashtirish choralari 
koʻrilmoqda.

Bunday misolni Fargʻona tumani Adliya 
boʻlimi xodimlari tomonidan Dehqonobod 
mahallasida oʻtkazilgan xatlovlarda ham koʻrish 
mumkin. 1942-yilda tugʻilgan Paxriddinov 
Uraim otaning tugʻilishini qayd etish masalasi 
ham Anora ayaniki kabi shu paytgacha hal 
etilmagan edi.

Bundan tashqari, 1994-yilda Andijon 
shahrida tugʻilgan Husniddinning bugungi 
kunga qadar tugʻilishi qayd etilmagani va 
buning oqibatida shaxsini tasdiqlovchi birorta 
ham hujjatga ega emasligi aniqlangan. Malakali 
mutaxassislar tomonidan holat oʻrganib chiqildi 
va 30 yoshida tugʻilishi qayd etilib, tugʻilganlik 
haqidagi guvohnoma va shaxsini tasdiqlovchi 
ID karta rasmiylashtirib berildi.

Yana bir muhim jihat: aksiyada faqatgina 
mahallalarda oʻtkazilayotgan xatlovlar 
bilan cheklanib qolmasdan, jazoni ijro etish 
muassasalarida jazo oʻtayotgan shaxslarning 
ham hujjatlari mavjudligi holatlari oʻrganib 
chiqildi. Xususan, 25 mahkumga tugʻilganlik 
haqida guvohnoma, 10 nafariga esa ID 
karta rasmiylashtirildi. Hozir ayrimlarining 
nikohini qayd etib berish masalasi ham koʻrib 
chiqilmoqda.

Samarqand va Toshkent viloyatlarida esa 
uyida sodir boʻlgan yongʻin natijasida barcha 
hujjatlari yonib ketgan oilalar aniqlanib, 
tegishli hujjatlarni rasmiylashtirishda yordam 
koʻrsatildi. Masalan, Zangiota tumanidagi bir 
oilaga jami 8 ta hujjat, jumladan, 4 farzandiga 
va ota-onaning oʻziga tugʻilganlik, nikoh, 
kadastr hujjatlari rasmiylashtirildi.

Huquqiy aksiya rasman toʻxtatilgan boʻlsa-
da, amalda har bir hudud, har bir mahalla va har 
bir muassasada davom etmoqda. Maqsad — 
yurtimizda hech bir shaxs hujjatsiz qolmasin.

L.XAYRULLAYEV,
jurnalist

PULINI 20-40 KUNDA OLADI

Huquqiy yordamga muhtoj aholi 
muammolarini oʻrganish hamda hal qilish 
maqsadida “my.gov.uz” va “yurxizmat.
uz”, “advice.uz” portallaridan foydalanish 
tartibi, bepul koʻrsatiladigan davlat 
xizmatlari turlari bilan tanishtirildi va uni 
ishlatish tartiblari oʻrgatildi.



www.yuz.uz yuz.uznews yuz.uz_news yuzyuz_official

3DAVR 

NAFASI
Qashqadaryo ulkan oʻzgarishlar ogʻushida. Biz oʻzimizda mavjud imkoniyatlardan 
ilm-fan yutuqlaridan foydalanib, elimizga manfaat keltiradigan katta natijalar sari 

intilyapmiz. Ishonchim komilki, elimiz bilan birgalikda oldimizda turgan yangi 
marralarni, albatta, zabt etamiz.

2024-yil 17-aprel, 73-son

YANGI O‘ZBEKISTON

Boshlanishi 1-betda

YUKSAK MARRALAR SARI 
ODIMLAYOTGAN QASHQADARYO

Taraqqiyot yo‘li

Viloyatimizdagi koʻpgina  kanal va ariqlar 
beton qilinmagani bois, suvning 30-35 foizi 
isrof boʻlmoqda. Koson, Nishon, Muborak, 
Mirishkor tumanlarida bu koʻrsatkich 40 
foizdan yuqori.

Prezidentimiz raisligida oʻtgan yili 
29-noyabr kuni qishloq xoʻjaligida suv 
resurslaridan oqilona foydalanish va 
yoʻqotishlarni kamaytirish chora-tadbirlari 
yuzasidan oʻtkazilgan videoselektor yigʻilishida 
Oʻzbekistonda jami suv resursining 90 foizi 
qishloq xoʻjaligida sarflanayotgani taʼkidlangan 
edi. Masalan, aytilganidek, yurtimizda bir 
gektar paxta maydonini sugʻorish uchun yiliga 
10-11 ming kub metr suv sarflangani holda, 
iqlimi va yeri biznikiga oʻxshash mamlakatlarda 
bundan 2-3 barobar kam suv ishlatilyapti. 
Hisob-kitoblarga koʻra, mamlakatimizning 
betonlanmagan irrigatsiya tarmoqlarida yiliga 
oʻrtacha 14 milliard kub metr yoki 36 foiz suv 
isrof boʻlyapti. Umuman, suv yoʻqotishlari 
sabab iqtisodiyotimizda yiliga 5 milliard dollar 
daromad boy berilyapti. Shu bois, davlatimiz 
rahbari suv xoʻjaligida “kanallarni betonlash 
boʻyicha zarbdor yil” eʼlon qilgandi.

Mazkur yigʻilishda berilgan topshiriqlar 
ijrosini taʼminlash maqsadida viloyatimizdagi 
1800 kilometr ichki sugʻorish tarmogʻini 
betonlashtirish davom etmoqda. Jumladan, 
mart oyida Qarshi tumanida 186 kilometr, 
Chiroqchida 165 kilometr, Mirishkorda 160 
kilometr, Koʻkdalada 158 kilometr va Kosonda 
155 kilometr kanal va ariq beton qilindi.

Shuningdek, magistral va xoʻjalik lar-
aro irrigatsiya tarmoqlari hamda agroklaster, 
davlat-xususiy sheriklik tashkilotlari, fermer 
xoʻjaliklari foydalanuvidagi xoʻjalik ichki 

sugʻorish tarmoqlarini tozalash, ulardagi 
gidrotexnika inshootlari va gidropostlarni, 
viloyat nasos stansiyalari, energetika 
boshqarmasi hamda boshqa mulkdorlar 
tasarrufidagi nasos agregatlarini, sugʻorish 
quduqlarini taʼmirlash, fermer  xoʻjaliklarining 
suv olish quloqlarini jihozlash, suvni tejaydigan 
texnologiyalar joriy qilish boʻyicha ham ishlarni 
davom ettiryapmiz.

Oʻylaymanki, bu saʼy-harakatlar suv 
tanqisligi taʼsirini yumshatishga xizmat qilib, 
Qashqadaryo dehqon va bogʻbonlari qishloq 
xoʻjaligi ekinlaridan yuqori hosil olishida qoʻl 
keladi. 

Murodjon AZIMOV, 
Qashqadaryo viloyati hokimi

Eng maqbul va 
oqilona yoʻl

Bugun olimlar va ekofaollar dunyo 
davlatlarini iqlim oʻzgarishi oqibatlarini 
 yumshatish uchun qazib olinadigan yoqilgʻi 
turidan tezroq voz kechish va yashil hududlarni 
kengaytirish, oʻrmonlarni saqlab qolishga 
chaqirmoqda. Mamlakatimizda ham bu 
chaqiriqlarga xayrixohlik bildirilib, hududlarda 
“yashil” energiya salmogʻini oshirish, bogʻlar, 
oʻrmonlar, koʻkalamzor maydonlar tashkil qilish 
ishlari jadal davom etmoqda.

Qashqadaryoliklar yaxshi xabardor, oʻtgan 
yili 19-may kuni Nishon tumanida “China 
Gezhouba Group Investment Company Co. 
LTD” kompaniyasi tomonidan qiymati 400 
million dollar, quvvati esa 500 megavattga teng 
quyosh fotoelektr stansiyasi qurilishiga start 
berildi. 1000 gektardan ortiq maydonda barpo 
etilayotgan bu stansiyani ikki bosqichda ishga 
tushirish moʻljallangan. Dastlabki bosqichda 
oʻtgan yilning oxirida 200 MVt. quvvati 
foydalanishga topshirildi. Buning natijasida 
tarmoqqa 42 million kVt-soat elektr energiyasi 
yetkazib berish imkoniyati yaratildi. Yana 300 
MVt. quvvat joriy yilda ishga tushiriladi.

  2023-yil 24-iyul kuni esa Nishon tumanida 
joylashgan yirik energetika obyekti — 
Talimarjon IESda umumiy quvvati 1065 MVt. 
boʻlgan  navbatdagi ikkita bugʻ-gaz qurilmasini 
bunyod etish boshlandi. Loyihaning bosh 
pudratchisi Ispaniyaning “Intecsa Ingeniera 
Industrial S.A.” va Yaponiyaning “Mitsubishi 
Corporation” kompaniyalari konsorsiumidir. 
Umumiy qiymati 771,8 million dollarga teng bu 
keng qamrovli ishlarni 2025-yil yakuniga qadar 
yakunlash reja qilingan. Ularning roʻyobga 
chiqarilishi natijasida Talimarjon IES tomonidan 
yiliga qoʻshimcha 8,5 milliard kilovatt-soat 
elektr energiyasi ishlab chiqariladi. Eng muhimi, 
atmosferaga chiqarilayotgan ifloslantiruvchi 
moddalar 1500 tonnaga kamayadi hamda 112 ta 
ish oʻrni yaratiladi.

Shuningdek, oʻtgan yili vohamizdagi 3450 
ta aholi xonadoniga jami 10,2 MVt. quvvatli 
quyosh panellari oʻrnatilishi boshlangan. 
Xususan, 64 nafar sektor rahbari, viloyat va 
tuman tashkilotlarining 1232 rahbari, 547 nafar 
yirik tadbirkor xonadoniga oʻz mablagʻlari, 
“Temir daftar”ga kiritilgan 1607 ta oila uyiga 
mahalliy budjet hisobidan shu turdagi muqobil 
energiya manbalari qurilmalari oʻrnatilmoqda.

2022-yilda 20 milliard soʻm evaziga 
viloyatdagi 177 ta obyektda quyosh 
panellari hamda 371 ta obyektda quyosh 
suv isitish uskunalari oʻrnatildi. Natijada 

umumfoydalanishdagi tarmoqlardan olinadigan 
8 million 700 ming kVt. elektr energiyasi 
iqtisod qilinib, muqobil energiya manbalariga 
ega subyektlarning 3 milliard 900 million soʻm 
mablagʻini tejash imkoniyati yaratildi. 

Butun dunyo miqyosida, xususan, 
mamlakatimizda ham elektr energiyasiga talab 
keskin oʻsib bormoqda. Viloyatimizda soʻnggi 
besh yilda xonadonlar soni 160 mingtaga 
koʻpaydi, korxonalar soni esa 29 mingtadan 42 
mingtaga yetdi. Ularning umumfoydalanishdagi 
elektr tarmoqlariga ulanishi oʻz-oʻzidan talabni 
keskin oshirib yubordi. Bu holat isteʼmol 
darajasi keskin koʻtariladigan kuz-qish oylarida 

taqchillikka sabab boʻlayotganini hech kim 
inkor etmaydi. Vaziyatni yumshatishning eng 
maqbul yoʻli — qayta tiklanuvchi energiya 
manbalaridan samarali foydalanish.

Statistik maʼlumotlarga koʻra, joriy yilda 
jahonda ishlab chiqariladigan quyosh energiyasi 
1 million MVt.dan oshishi kutilmoqda. Bu 

borada Xitoy, AQSH, Yaponiya, Germaniya va 
Hindiston kabi davlatlar yetakchi. Vaholanki, 
yaponlarda oʻrtacha 167 kun, nemislarda esa 136 
kun quyoshli boʻladi. Bizda esa quyosh yilning 
kamida 300 kunida nur sochib turadi. Yaʼni bu 
yoʻnalishda bizda katta imkoniyat mavjud.

Shunga muvofiq, oʻtgan yilda hududdagi 
obyektlarda umumiy ishlab chiqarish hajmi 69,3 
MVt. boʻlgan kichik quvvatli quyosh panellarini 
oʻrnatish orqali bir yilda qoʻshimcha 77,4 million 
kVt-soat elektr energiyasi ishlab chiqarishni 
taʼminlash boʻyicha vazifalar belgilab olingan 
edi.

Yaʼni bunda yuqorida aytilgan 3450 aholi 
xonadonidan tashqari, 495 ta ijtimoiy soha 
va boshqa budjet tashkiloti, ustav fondida 
51 foizdan ortiq davlat ulushi mavjud 495 ta 
korxona, 3 mingdan ortiq tadbirkorlik subyekti 
obyektlarida quyosh panellari oʻrnatilishi koʻzda 
tutilgan. 

Iqlim oʻzgarishi oqibatlarini yumshatish, 
ekologik vaziyatni yaxshilash masalasidagi yana 
bir muhim yoʻnalish yashil hududlarni saqlash 
hamda kengaytirishdir. Bu transchegaraviy 
garmsel shamollar, chang, qum boʻronlari 
kuzatiladigan Qashqadaryo uchun juda zarur.

Shuni toʻla his qilgan holda 2021-yil kuz 
mavsumidan buyon “Yashil makon” umummilliy 
loyihasi doirasida viloyatimiz boʻylab 40 million 
tupga yaqin mevali va manzarali daraxt koʻchati 
ekildi, 68 gektarda “yashil bogʻlar”, 66 gektarda 
“yashil jamoat parklari” hamda viloyatimizdagi 
sanoat korxonalari tomonidan 193 gektarda 
“yashil belbogʻlar” tashkil etildi.

Bundan tashqari, viloyatning tuman va 
shaharlarini bir-biriga bogʻlovchi avtomobil 
yoʻllari yoqasida yaqin uch yil davomida 600 
ming tup ihota daraxtzor barpo etilib, ularning 
60 foizi tomchilatib sugʻorish tizimi bilan 
taʼminlandi. 

Muborak, Mirishkor va Nishon tumanlarining 

Turkmaniston bilan chegaradosh hududlarida 
besh ming gektar maydonda saksovul ekildi. 

Ushbu ishlarni izchil davom ettirish 
maqsadida “Yashil makon” umummilliy 
loyihasi doirasida viloyatimiz hududlarida har 
yili   17 million tup, jumladan, 2024-2026-yillar 
davomida 51 million tup mevali va manzarali 
daraxt koʻchati ekish boʻyicha prognoz reja 
belgilab olganmiz.

Eksport hajmi 
41,5 foiz ortdi 

2023-yilda viloyatimiz tashqi savdo 
aylanmasi hajmi 34,9 foiz koʻpayib, 735,6 
million dollarga teng boʻldi. Import hajmi 26,7 
foiz, eksport hajmi 41,5 foiz oʻsdi. Tashqi savdo 
aylanmasi ijobiy saldosi, yaʼni eksportning 
importdan ustunligi 116,6 million dollarni 
tashkil etdi. Vaholanki, 2022-yilda bu raqam 
atigi 56,8 million dollarga teng boʻlgan, unga 
qadar esa 10-yil davomida Qashqadaryoda 
eksport va import oʻrtasida faqat manfiy tafovut 
qayd etilgan.

2023-yilda eng koʻp eksport Turkiya, Rossiya, 
Birlashgan Arab Amirliklari, Xitoy, Pokiston va 
AQSHga amalga oshirildi. Shuningdek, eksport 
geografiyasini kengaytirib, birinchi marotaba 
Venesuela, Jazoir, Kolumbiya, Marokash, Tunis, 
Estoniya kabi davlatlar bozoriga kirib bordik. 
Buning natijasida tovar va xizmatlar yetkazib 
berilgan mamlakatlar soni 50 tadan oshdi. 
Bundan tashqari, 15 dan ortiq yangi korxona 

eksport faoliyatiga jalb etildi, 12 ta yangi turdagi 
mahsulot eksportga chiqarildi va eksportbop 
mahsulotlar soni 150 turga yetkazildi.

Albatta, bu borada tadbirkorlikka berilayotgan 
keng imkoniyatlar va biznesning qoʻllab-
quvvatlanishi ijobiy samarasini koʻrsatmoqda. 
Birgina 2023-yilda viloyatga qariyb 380 million 
dollar toʻgʻridan toʻgʻri xorijiy investitsiya jalb 
etildi. Tadbirkorlikka tijorat banklari tomonidan 
4,6 trillion soʻm kredit ajratildi.

Oʻtgan yili olti mingga yaqin yangi kichik 
tadbirkorlik subyekti tashkil etildi va ularning 
soni 28 mingtaga yetdi. Kitob tumanida “Qarshi 
konch sement” xorijiy korxonasi tomonidan 
issiqlik bugʻidan elektr energiyasi ishlab 
chiqarishga oid qiymati 15 million dollarlik, 
Yakkabogʻ tumanida “Rus dost tekstil” korxonasi 
tomonidan toʻqimachilik mahsulotlari ishlab 
chiqarish boʻyicha qiymati 10 million dollarlik, 
Qarshi shahrida “Alp texno servis” korxonasi 
tomonidan televizorlar ishlab chiqarishga oid 
qiymati 4 million dollarlik loyihalar ishga 
tushirildi. Bundan tashqari, umumiy qiymati 
485 million dollarlik 1,3 mingta oʻrta va kichik 
loyiha amalga oshirilib, 15,5 mingta yangi ish 
oʻrni yaratildi.

Xitoyning Anxoy va Szyansu muzofotlari 
bilan 352 million dollar, Rossiyaning Qozon 
shahridagi biznes forumda 337 million dollar 
qiymatdagi kelishuvlar imzolanib, investorlar 
bilan oʻzaro hamkorlik yoʻlga qoʻyildi.

2024-yilda Qashqadaryoda jami 4 milliard 
dollar xorijiy investitsiya oʻzlashtirish koʻzda 
tutilgan 36 ta yirik va ahamiyatli loyihani 
amalga oshirib, yil davomida 1 milliard dollarlik 
investitsiya oʻzlashtirishni rejalashtirganmiz.

Masalan, Kitob tumanida Avstriyaning 
“Lassensberger Group” kompaniyasi bilan 
mikrokalsitni qayta ishlab, qurilish materiallari 
tayyorlash boʻyicha qiymati 35 million 
dollarlik loyiha boshlanadi. Qamashi tumanida 
ozarbayjonlik investorlar bilan hamkorlikda 
“Matonat” korxonasida gips va gipsokarton 
ishlab chiqarishga oid 20 million dollarlik loyiha 
amalga oshirilmoqda.

Xalqaro hamkorlik sohasida aniq reja 
asosida kelgusi ishlarimizni belgilab olganmiz. 
Joriy yilning dastlabki oyida Xitoyda boʻlib, 
aloqalarni yanada rivojlantirishga kirishdik.

Prezidentimizning oʻtgan yili 14-dekabrdagi 
“Qashqadaryo viloyatini 2024-2025-yillarda 
kompleks ijtimoiy-iqtisodiy rivojlantirish 
boʻyicha qoʻshimcha chora-tadbirlar 
toʻgʻrisida”gi qarori aynan vohamiz 
taraqqiyotiga xizmat qilishi bilan ahamiyatli. Bu 
hujjatda, jumladan, 2024-2025-yillarda ijtimoiy-
iqtisodiy rivojlantirishning asosiy maqsadli 
koʻrsatkichlari belgilab berilgan boʻlib, ularga 
koʻra, Qashqadaryoda koʻrsatilgan yillarda yalpi 
hududiy mahsulot hajmi tegishlicha 5,8 foiz 
va 6 foiz, sanoat mahsulotlari ishlab chiqarish 
hajmi 8 foiz va 8,5 foiz, qishloq xoʻjaligi 
mahsulotlarini yetishtirish hajmi 4,5 foiz va 5 
foiz, bozor xizmatlari hajmi 14 foiz va 15 foiz 
oʻsishi, shuningdek, 550 ming va 600 ming 
kishining bandligini taʼminlashimiz zarur.

Bundan tashqari, 2024-yilda respublika 
budjetidan 100 milliard soʻm ajratish 

 hisobiga viloyatimiz hududida 90 kilometr, 
2024-2026-yillarda xalqaro moliya institutlari 
va xorijiy davlatlar mablagʻlari hisobidan 
316 kilometr, jami 406 kilometr kanal 
betonlashtirilishi moʻljallanib, yaqin ikki 
yil ichida vohamizdagi sugʻoriladigan yer 
maydonlarini lazerli tekislash natijasida 
qishloq xoʻjaligi mahsulotlari yetishtirishda 
unumdorlikni 20 foiz oshirish rejalashtirilgan. 
Umumiy foydalanishdagi va ichki avtomobil 
yoʻllarini taʼmirlash maqsadida 2024-yilda 
hududlarni ijtimoiy-iqtisodiy rivojlantirish 
uchun nazarda tutilgan mablagʻ hisobidan 220 
milliard soʻm ajratilib, 2024-2026-yillarda 
xalqaro moliya tashkilotlaridan 122,5 million 
AQSH dollari jalb qilinadi. Shuning evaziga 
jami 364 kilometr (shundan 189 kilometr 
umumiy foydalanishdagi va 175 kilometr 
ichki) avtomobil yoʻllarining holati tubdan 
yaxshilanadi.

Shu bilan birga, joriy yilda respublika 
budjetidan 52 milliard soʻm ajratish hamda  
xalqaro moliya tashkilotlaridan 31 million 
AQSH dollarini jalb qilish hisobiga jami 321 
kilometr ichimlik suv tarmogʻi va 18 ta suv 
inshooti qurish orqali markazlashgan ichimlik 
suv taʼminoti qamrovi 73,6 foizga yetkaziladi.

Qarorda 2024-yilning Qashqadaryo 
viloyatida “Maktab taʼlimi va tibbiyot yili”, 
deb eʼlon qilinishi bilan bogʻliq zarur chora-
tadbirlarni amalga oshirish vazifasi ham 
qoʻyilgan.

Turizm yoʻnalishida rejalashtirilayotgan 
loyihalarni moliyalashtirish uchun viloyatga 500 
million AQSH dollari miqdorida investitsiya 
jalb etish hisobiga joriy yilning oʻzida 4 million 
mahalliy hamda 500 ming xorijiy sayyoh 
tashrifini tashkil etish moʻljal qilingan.

Bunday natijalarga erishish uchun qator 
muhim chora-tadbirlarni amalga oshirish nazarda 
tutilmoqda. Masalan, joriy yilda Qashqadaryo 
viloyatidagi Boʻynoqsoy, Sevaz, Qalqama, 
Mangʻit, Qorabuloq kabi 13 ta noruda foydali 
qazilma koni joylashgan yer maydonlariga 
boʻlgan huquqlarni auksion savdolarga 
chiqarish grafigi tasdiqlandi. Qamashi va Gʻuzor 
tumanlaridagi 25 ming gektar sugʻoriladigan 
yerning suv taʼminotini yaxshilash maqsadida 
Paxtaobod kanalini modernizatsiyalash uchun 
Jahon bankidan zarur mablagʻlarni jalb qilish 
boʻyicha tegishli vazirliklar oldiga muzokaralar 
va tadbirlarni amalga oshirish vazifasi qoʻyildi. 
Qishloq xoʻjaligi yerlarida tuproqning ozuqa 
moddalari bilan taʼminlanganlik darajasini 
aniqlash maqsadida esa 2024-yilda qoʻshimcha 
ravishda 10 ta mobil laboratoriya faoliyatini 
tashkil qilib, 150 ming gektarda tuproqning 
agrokimyoviy tahlili xaritasini ishlab chiqish 
va uning yerdan foydalanuvchilarga yetkazib 
berilishini taʼminlash topshirigʻini olganmiz.

Qarorga asosan, joriy etiladigan yana bir 
yangilik viloyat hokimligi huzurida 10 ta 
shtat birligidan iborat Sanoatni rivojlantirish 
loyiha ofisi tashkil qilinishidir. Loyiha ofisi 
foydalanilmayotgan zaxiralarni aniqlash 
va ularni safarbar etishni nazarda tutuvchi 
sanoatning jadal rivojlanishi konsepsiyasini 
ishlab chiqib, Qashqadaryoning har bir hududini 
oʻzaro uzviy holda taraqqiy ettirish choralarini 
koʻradi. 

Mazkur tadbirlar amalga oshirilishi uchun 
zarur tajribaga ega boʻlgan nufuzli xalqaro 
konsalting kompaniyasini jalb qilamiz. Ushbu 
kompaniya, oʻz navbatida, “Ildam rivojlanuvchi 
innovatsion sanoat zonasi”ni tashkil etish 
konsepsiyasini ishlab chiqadi. Bu maqsadlar 
uchun respublika byudjetidan 10 milliard soʻm 
ajratiladi.

Sirasini aytganda, Qashqadaryo ulkan 
oʻzgarishlar ogʻushida. Biz oʻzimizda 
mavjud imkoniyatlardan ilm-fan yutuqlaridan 
foydalanib, elimizga manfaat keltiradigan katta 
natijalar sari intilyapmiz. Ishonchim komilki, 
elimiz bilan birgalikda oldimizda turgan yangi 
marralarni, albatta, zabt etamiz.

“

“

Joriy yilda respublika 

budjetidan 52 milliard 

soʻm ajratish hamda  xalqaro moliya 
tashkilotlaridan 

31 million AQSH dollarini jalb qilish 
hisobiga jami 321 kilometr ichimlik 
suv tarmogʻi va 18 ta suv inshooti 

qurish orqali markazlashgan ichimlik 
suv taʼminoti qamrovi 73,6 foizga 

yetkaziladi.

Joriy yilda to‘rt milliard dollarlik 
chet el investitsiyasi o‘zlashtiriladi

Boshlanishi 1-betda

Lutfulla SUVONOV,
“Yangi Oʻzbekiston” muxbiri

Jonibek ALIJONOV,
“Yangi Oʻzbekiston” muxbiri

Xoʻsh, endi nima qilmoq kerak? Bu 
savol, oʻz navbatida, kiberjinoyat oʻzi nima, 
firibgarlar oʻljasini qanday qoʻlga kiritadi, 
ularning tuzogʻiga tushmaslik uchun nima 
qilish kerak, umuman, bu turdagi jinoyatchilik 
oshib borar ekan, bunga davlatning yondashuvi, 
qoʻllayotgan choralari qanaqa, degan savollarni 
oʻrtaga chiqaradi. 

Kiberjinoyatning yuzaga kelishi 
global internet tarmogʻi paydo boʻlishi va 
rivojlanishi, imkoniyatlari qamrovi kengligi 
bilan bogʻliq. Sodda aytganda, bu jinoyatni 
kompyuter qarshisida oʻtirib, minglab kilometr 
uzoqlikdagi mintaqada joylashgan biror 
tashkilot yoki shaxsning mablagʻini oʻmarish 
orqali sodir etish mumkin. Uning asosiy 
turlariga viruslar yordamida zarar yetkazuvchi 
dasturlarni tarqatish, parollarni buzib kirish, 
kredit karta va boshqa bank rekvizitlaridagi 
raqamlarni oʻgʻirlash, shuningdek, internet 
orqali qonunga zid axborotlarni tarqatish 
kabilar kiradi.

Dunyoda internetdan foydalanuvchilar oxirgi 
10 yilda qariyb ikki barobar oshdi.

Bugun Yer sayyorasida 8 milliarddan ortiq 
odam yashayotgan boʻlsa, tabiiyki, ularga 
havola etilayotgan axborot undan-da koʻproq. 
Masalaning shu jihati ham borki, mazkur 
axborotdan qaysi biri xolis, qaysi biri kimning 
qanday manfaatlari uchun xizmat qilishini 
anglash mushkul. Demak, axborot tarqatish, 
olish ortida muayyan maqsadlar turgan ekan, 
uni himoya qilish, turli maʼlumotlar taʼsiri va 
xurujlariga qarshi tura olishning ahamiyati ham 
ayni paytda juda muhimdir.

Hozir hayotimizni smartfon, gadjetlar, 
internetsiz tasavvur qila olmaymiz. Ulardan 
uzoq vaqt betartib foydalanish insonning 
ruhiy holati va ijtimoiy moslashishida ham 
muammolarga olib keladi. Shu bilan birga, 
internet orqali zararli odatlar targʻiboti kuchayib, 
kiberxatarlar, firibgarlikning yangi koʻrinishlari 
xavf solmoqda. Bu sharoitda jamiyatni virtual 
xavflardan himoyalash masalasi dolzarb 
ahamiyat kasb etmoqda. 

“Oʻzbekiston — 2030” strategiyasida 
fuqarolarning axborotni erkin izlash, olish va 

Jamoaviy tarbiya, avvalo, odamlarning bir-
birini tushunishida, jamiyatdoshini shaxsan 
tanimasa-da, uni hurmat qilishida namoyon 
boʻladi. Shuningdek, jamiyat aʼzolarining 
barchasini martabasi hamda ijti moiy holatidan 
qatʼi nazar, boricha qabul qila olish ham 
jamoaviy tarbiya mezonlaridan sanaladi.

Ideal jamiyat har bir fuqaroning pozitsiyasi 
aniq boʻlgan jamiyatdir. Misol uchun, shahar 
tozaligiga masʼul kasb egalarining pozitsiyasi 
aniq va ravshan — ozodalikni saqlash. Ammo 
bunday faoliyatning uyatli hisoblanishi ideal 
jamiyat tushunchasi mezonlarini buzadi. Atrof-
ga nazar tashlasak, biz haligacha oʻzimizni 
ideal jamiyat darajasiga qoʻsha olmasligimiz 
ayonlashadi.

Endi tirbandlik mavzusiga qaytsak. Yuqorida 
taʼkidlaganimizdek, tirbandlik lar yechimi 
boʻlgan jamoat transportidan foydalanish ham 
negadir bizning jamiyatda “uyatliroq” sanaladi. 
Nega? Sir emas, ayrimlarimiz avtobus yoki 
metroda yurishni “chorasizlik alomati” hisoblab 
olganmiz. Bunday tushuncha qayerdan paydo 
boʻlgan oʻzi?

tarqatishga doir huquqlarini amalga oshirish 
kafolatlarini yanada kuchaytirish borasida 
belgilangan vazifalar milliy axborot maydonida 
qonunchilikka rioya etilishini taʼminlash, 
axborotdan foydalanish madaniyatini 
yuksaltirish hamda aholini yot va destruktiv 
maʼlumotlar taʼsiridan himoya qilish, 
radikallashuvning oldini olishga xizmat qiladi. 
Shuningdek, internetdan toʻsiqlarsiz foydalanish 
uchun zarur shart-sharoit yaratish, milliy internet 
makonida kiberxavfsizlikni taʼminlashda muhim 
ahamiyat kasb etadi.

Oxirgi bir necha yil davomida kartadan 
kartaga pul oʻtkazish jinoyati koʻpaydi. 
Firibgarlar turli yoʻllar bilan bank kartasidagi 
pullarni oʻgʻirlamoqda. Ular, asosan, ommabop 
ijtimoiy tarmoqlar hamda telefon qoʻngʻiroqlari 
orqali nomaqbul maqsadlarini amalga 
oshirmoqda. 

Hozirgi kunda Telegram messenjeri orqali 
“aksiyalar”, “Prezident yordam puli beradi”, 
“Alisher Usmonov boyliklarini oʻzbeklarga 
boʻlib bermoqchi” mazmunidagi xabarlarga 
koʻzimiz tushadi. Albatta, bu mazmundagi 
xabarlarga havolalar taqdim etiladi. Firibgarlar 
bu orqali boshqalarning nomidan fishing saytlar 
ochadi va karta maʼlumotlarini qoʻlga kiritish 
orqali barcha mablagʻlarni oʻzlashtiradi. 

Soʻnggi uch yilda kiberjinoyatlar soni 
bir necha barobar ortgan. Albatta, kartasidan 
pul yechilganini bilganlar darhol ichki ishlar 
organlariga murojaat qiladi. Ish yuzasidan 
tergov oldi qidiruvlar boshlanadi. Xoʻsh, onlayn 
oʻgʻrilar topiladimi?

Masʼullarning qayd etishicha, jinoyatlarning 
asosiy qismi ochilgani bilan kartadan 
oʻgʻirlangan pullarni egasiga qaytarish mushkul. 
Albatta, jinoyat boʻyicha tergov boʻladi, 
sud organi tomonidan yetkazilgan zararni 
qoplashga qaratilgan qaror qabul qilinadi. 
Lekin oʻgʻirlangan pullar chetga chiqib ketishi 
yoki oʻyinlarga tikilishi mumkin. Kartadan pul 
oʻgʻirlagan jinoyatchining nomida hech qanday 
mol-mulk boʻlmasligi undan pul undirishni 
yanada qiyinlashtiradi. Jinoyatchi jazoni ijro 
etish davrida ishlab, pullarni qaytarishi mumkin, 
lekin bu holatda katta mablagʻlarni qaytarishga 
yillar ketadi.

Soʻnggi paytlarda firibgarlar tomonidan turli 
aldov yoʻllari bilan fuqarolarning mablagʻlarini 
oʻzlashtirish holatlari  koʻpaymoqda. Masalan, 
firibgar oʻzini bank-toʻlov tashkiloti qoʻllab-

quvvatlash xizmati xodimi sifatida koʻrsatib, 
SMS xabarlar orqali kelgan kodni soʻrashi 
mumkin. Koʻpincha odamlar bu maʼlumotlarni 
ixtiyoriy ravishda beradi, ayniqsa, ularga soʻrov 
vakolatli shaxsdan kelgandek tuyulsa. 

Koʻp hollarda ular oʻzlarini bank xodimi 
deya tanishtiradi, bunday firibgarlik esa nafaqat 
fuqaroning moliyaviy holatiga, balki bank obroʻsi 
qadrsizlanishi, aholining bank xizmatlariga 
ishonchiga salbiy taʼsir koʻrsatmoqda. 
Achinarlisi shundaki, bundan ommaviy axborot 
vositalari orqali xabardor boʻlayotganimizga 
qaramay, firibgar yoki tovlamachi qarmogʻiga 
ilinayotganlar soni kamayib qolayotgani yoʻq. 

— Avvalo, “kiberjinoyat” tushunchasini 
bilib olishimiz kerak, — deydi Toshkent shahri 
IIBB kiberxavfsizlik boʻlimi bosh mutaxassisi 
Shohruxbek Muhammadqulov. — 2022-yilda 
qabul qilingan “Kiberxavfsizlik toʻgʻrisida”gi 
qonunga koʻra, kiberjinoyatchilik deganda, 
axborotni egallash, uni oʻzgartirish, yoʻq qilish 
yoki axborot tizimlari va resurslarini ishdan 
chiqarish maqsadida kibermakonda dasturiy 
taʼminot va texnik vositalardan foydalanilgan 
holda amalga oshiriladigan jinoyatlar yigʻindisi 
tushuniladi. Bugun jamiyatning barcha 
sohalarida axborot texnologiyalari keng tatbiq 

etilishi, afsuski, salbiy holatlarni ham yuzaga 
keltirmoqda. Yaʼni jinoyatlarning anʼanaviy 
turlari bilan birga yangi-yangi zamonaviy 
koʻrinishlari paydo boʻlmoqda.

Shuning uchun firibgarlarni aniqlashga 
yordam beradigan bir nechta belgilarga eʼtibor 
qaratish zarur. Ular pulingizni yoʻqotishingiz 
mumkinligi bilan aldaydi. Misol uchun, firibgar 
“toʻlov tashkilotining xavfsizlik xizmatidan” 
qoʻngʻiroq qiladi va mobil ilovangizda hisob 
raqamingiz buzilgani haqida xabar beradi. 
Sizdan xakerlik hujumlarini bartaraf etish uchun 
SMS xabardagi tasdiqlash kodini zudlik bilan 
aytishni soʻraydi. Ular odamni shoshiltirib, bu 
maʼlumot hujumni toʻxtatish va mablagʻingizni 
himoya qilish uchun zarur ekanini tushuntiradi.

Odatda shunga oʻxshash mazmundagi 
aloqadan oldin firibgarlar maʼlumotlar 
bazalarini buzish orqali odamlar haqida maxfiy 
maʼlumotlarni olishga harakat qiladi. Baʼzan 
odamlarning oʻzlari ijtimoiy tarmoqlarda 
telefon raqamlari, elektron pochta manzillarini 
joylashtiradi. Hatto shaxsni tasdiqlovchi hujjatlar 
va bank kartalari fotosuratlarini ham yuklaydi. 
Albatta, bu maʼlumotlar pulni oʻgʻirlash uchun 
yetarli emas, lekin ulardan suhbat davomida 
foydalanish mumkin. Firibgarlar odamlarga ism 
va familiyalari bilan murojaat qilganda, oʻzining 
gapiga ishontirish uchun sizga tegishli boʻlgan 
karta raqami yoki boshqa maxfiy maʼlumotlarni 
aytadi.

Firibgarlar oson pul topish vaʼdalari bilan 
oʻziga jalb etadi — odamlarning oson boyib 
ketish istagidan faol foydalanadi. Ular katta 
miqdordagi yutuqlar mavjud maxsus saytlar 
yaratadi. Ushbu firibgar saytlar ijtimoiy 
tarmoqlarda reklama qilinadi, SMS va 
messenjerlar orqali yuboriladi.

Aslida, odamlarni pul mukofotlari  oʻrniga 
faqat yoʻqotishlar kutmoqda. Firibgarlar 
turli bahonalar bilan sizdan bank kartasi 
maʼlumotlarini kiritishingizni soʻraydi. Biror 
kishi fishing sahifasida maxfiy maʼlumotlarni 
qoldirishi bilan firibgarlar uning barcha pullariga 
kirish huquqiga ega boʻladi.

— Axborot texnologiyalari rivojlangani 
sari bu turdagi jinoyatlar soni va turlari 
koʻpaymoqda. Bu jinoyatning hozir eng koʻp 
tarqalgan usullaridan biri qisqa muddat ichida 
pul mablagʻlarini koʻpaytirib berish borasidagi 
takliflar hisoblanadi, — deydi Toshkent shahri 
IIBB boʻlim boshligʻi Bobur Nazarov. — 
Yana bir turi sizga turli ilovalarga havolalar 
orqali kirishni taklif qilishdir. Chet el abonent 
raqamlaridan qoʻngʻiroq qiladi, hattoki bank 
xodimiman, deb aloqaga chiqadi. Sizga 
kiberhujumlar boʻlayotgani haqida soxta vajlarni 
keltirib aldash holatlari ham keng tarqalgan 
usullardan.

Eng qiziqarli jihat nimada, bilasizmi? 
Firibgarlar “ovlamoqchi” boʻlgan obyektini 
qanday topadi? Yaʼni ular sizning plastik 
kartangizda moʻmaygina pul borligini qanday 
aniqlashi mumkin? Mutaxassislar oʻzingiz va 
yaqinlaringiz bilan bogʻliq shaxsiy maʼlumotlarni 
tarqatmaslik kerakligini koʻp takrorlaydi. 
Shunga qaramay, hanuzgacha bunday holatlar 
sodir boʻlmoqda. Hatto bank plastik kartalari, 
toʻlovlar bilan bogʻliq maʼlumotlarni ijtimoiy 
tarmoqlarda u yoki bu sabab bilan qoldirmoqda.

Firibgarlar ijtimoiy tarmoqlarni imkon 
qadar nazoratga olib, kuzatib boradi. Ular 
shaxsiy maʼlumotlarni yigʻishga urinadi. 
Yuqorida aytganimizdek, maʼlumotlarni qoʻlga 
kiritgandan keyin sizda qancha pul bor, nima 
ish bilan shugʻullanasiz, qaysi bank orqali pullar 
kartangizga tushadi, barchasini qoʻlga kiritadi.

Strategiyada belgilangan vazifalar doirasida 
Toshkent shahri IIBB tomonidan poytaxtimizda 
bu boradagi jinoyatchilikning oldini olishga 
qaratilgan targʻibot-tashviqot tadbirlari oʻtkazib 
kelinmoqda. Bunda aholining kibergigiyena, 
moliyaviy va internetdan foydalanish 
borasidagi savodxonligini oshirishga eʼtibor 
qaratilmoqda.

Afsuski, bugun oddiy bir eʼtiborsizlik, 
befarqlik sabab xatarli holatlarga tushib qolish 
mumkin. Buning oldini olish uchun har birimiz 
shaxsga doir va bank plastik kartasi bilan bogʻliq 
maʼlumotlarni hech qachon oʻzga shaxsga 

taqdim etmasligimiz kerak. Bu turdagi jinoyatlar 
ommalashayotganining asosiy sabablaridan biri 
ham aynan fuqarolarda moliyaviy savodxonlik 
yetarli emasligi, internet resurslaridan toʻgʻri 
foydalana bilmaslikdir. Chunki ularda fuqaro 
toʻgʻrisida maʼlumot qanchalik koʻp boʻlsa, 
imkoniyat shuncha oshadi. 

Firibgarlarning tuzogʻiga tushib qolmaslik 
uchun, birinchi navbatda, nima qilish kerak?

Buning uchun bir necha jihatlarga eʼtibor 
qaratish zarur boʻladi. Eng muhimi, firibgarlar 
soʻnggi yangiliklardan foydalanadi. Ular oʻz 
sxemalarini davlatda sodir boʻlayotgan bir 
martalik toʻlovlar, imtiyozlar va yigʻimlar 
bilan bogʻliq voqealar hamda yangiliklar 
zamirida shakllantiradi. Aholiga pul olish 
uchun havolalar yuboriladi, u orqali bank 
kartasi maʼlumotlari oʻzlashtiriladi va barcha 
mablagʻlar oʻgʻirlanadi.

Firibgarlar oʻylash uchun vaqt bermaydi. 
Ular odamni tinch muhitda ongli qaror qabul 
qilish imkoniyatidan mahrum etish uchun 
ataylab shoshiltiradi va bosim oʻtkazadi. SMS 
tasdiqlash kodlari, karta kodlari yoki parolni 
imkon qadar tezroq aytishingizni talab qiladi.

Shuning uchun biror moliyaviy qaror qabul 
qilish paytida bosim boʻlayotganini his etsangiz, 
bilingki, bu aniq firibgarlik belgisi. Shunday 
holatda oz boʻlsa-da, shubha tugʻilsa ham 
goʻshakni qoʻyish va tegishli tashkilotlarga 
murojaat qilish kerak.

Har qanday holatda hech kimga bank 
kartasining toʻliq maʼlumotlari, shuningdek, PIN 
kodlar va SMS xabarlardagi tasdiqlash kodlarini 
bermang. Xabarlardagi shubhali havolalarni 
bosmang va bank kartasi maʼlumotlarini 
kiritmang. Moliya muassasasidan toʻsatdan 
qoʻngʻiroq qilib, shoshilinch hal qilinishi zarur 
masala borligini aytishsa, telefonni qoʻying 
va tashkilotning rasmiy veb-saytidan telefon 
raqamni topib, oʻzingiz aloqaga chiqing.

Eng muhimi, shaxsiy maʼlumotlaringizni 
ijtimoiy tarmoqlarda oshkor qilmang yoki 
tarqatmang. Binobarin, oʻzgalar mol-mulkini 
internet yoki kompyuter vositalari orqali 
talon-taroj qilish jahonda tez oʻsib borayotgan 
va chegara bilmaydigan jinoyat ekani bilan 
xavflidir. Shuning uchun ham bir narsani 
 eʼtibordan qochirmaslik kerak. Bunday jinoyatlar 
uchun qonunda koʻrsatilgan tartibda javobgarlik 
belgilangan. Hatto  ozodlikdan mahrum qilish 
bilan bogʻliq jazo choralari koʻriladi. 

Tobora kuchayib borayotgan globallashuv 
jarayonida axborot xurujlari va kibertahdidlardan 
himoyalanish, oʻz navbatida, ularga qarshi 
kurashish uchun har bir kishi hushyor boʻlishi, 
axborotni tahlil qila bilishi lozimligini davrning 
oʻzi talab etyapti. Shunday ekan, ogohlik 
kundalik shiorimizga aylansin.

Shunday savol bilan bir necha yoshi katta 
yurtdoshimizga yuzlandik. Aytishlaricha, ilgari 
jamoat transportidagi muammolar hozirgidan 
ancha koʻp edi. Avtobuslar soni kam, ularning 
oraliq harakatlanish intervali ham yoʻlovchilar 
ehtiyoji hisobga olinmasdan tashkil etilgan. 
Qisqa qilib aytganda, yoʻlovchilar uchun 
noqulay boʻlgan. Shunday sharoitda imkoniyati 
bor aksariyat kishilar jamoat transportidan koʻra, 
shaxsiy avtomobilni afzal koʻra boshlagan. 
Bora-bora bu “anʼana”ga, shuningdek, mashina 
oʻziga xos hasham ramziga aylandi.

Natija — Statistika agentligi maʼlumotiga 
koʻra, bugun Oʻzbekistonda yengil avtomobillar 
soni 4 millionga yaqinlashdi. Xoʻsh, koʻrib 
turganimiz bu tirbandliklar vaziyatida mazkur 
“anʼana” va hasham tushunchasini ongimizdan 
oʻchirish vaqti yetmadimi? Axir bular kundalik 
turmushimizga xalaqit beryapti-ku?

Nufuzli xalqaro kompaniyada ishlayotgan, 
Yashnobod tumanida istiqomat qiluvchi 

 Xolmoʻmin Yovqochev 10-yildan buyon ishga 
avtobusda borib keladi.

— Koʻpchilik ajablanadi. “Topish-
tutishingiz yaxshi, sizga avtobusda yurish nega 
zarur?” deguvchilar ham koʻp. “Menga shunisi 
qulay”, deya javob beraman ularga, — deydi 
X.Yovqochev. — Yaratganga shukr, oilamizda 
avtomashina yoʻq emas. Lekin ulardan asosan 
uzoq safarlarga chiqishda foydalanamiz. Shahar 
sharoitida esa qulayi — jamoat transporti. 
Avtobus, metro yoki yoʻnalishli taksilarning 
shaharlar uchun qanchalik yengillik olib 
kelishiga xorijga qilgan safarlarimda amin 
boʻlganman. Toshkentdagi jamoat transportining 
kechagi va bugungi imkoniyatlari orasida farq 
ancha katta. Yaʼni jamoat transporti noqulay, 
degan bahona bugun oʻzini oqlamaydi. Shuning 
uchun farzandlarimga ham, asosan, jamoat 
transportidan foydalanishni tavsiya qilaman. 
Oʻzim namuna boʻlganim uchun ular ham bunga 
amal qiladi.

Koʻpchiligimiz shunday fikrlasak qanday 
boʻlardi? Qaniydi, deymiz, bugungi davr 
otalarining barchasi farzandlariga jamoat 
transportida yurish uyat emas, aksincha, bosh-
qalarga koʻmak, eng muhimi, qadrdon shahrimiz 
havosi musaffo boʻlishiga hissa ekanini 
tushuntira olsak.

Bir kuni bekatda gʻalati hodisaga guvoh 
boʻldim. Avtobus kutib turgan ellik yoshlardagi 
bir kishi bekatda qoidaga zid toʻxtab turgan 
yengil avtomobil haydovchisiga bu yerda 
turish mumkin emasligini tushuntirdi. 
Oʻzaro tushunmovchilik boʻlib, ularning 
orasida dahanaki jang boshlanib ketdi. Bu 

ogʻzaki jangga haydovchining  haligi kishini 
“Oʻzingiz avtobusda yuradigan oddiy odam 
ekansiz, oʻrningizni bilib ish qilavering”, deya 
shaxsiyatiga tegishi nuqta qoʻydi. Ayni shu holat 
bizning bugungi ahvolimizga koʻzgu tutganday 
boʻldi, nazarimda.

Demak, tasavvurimizda jamoat 
transportining ahamiyatini tushunib yetmas 
ekanmiz, minglab avtobuslar xarid qilingani, 
ularning oraliq intervali karrasiga qisqartirilgani 
bilan yoʻllarimiz tirbandlikdan xalos boʻlmaydi 
— koʻpchiligimiz jamoat transportidan 
foydalanmaslikda davom etaveramiz. Xoʻsh, 
buni qanday oʻzgartirish mumkin?

Eng avvalo, bu boradagi tashviqot 
tadbirlarini kuchaytirish, el tanigan insonlar 
bunga namuna boʻlishi maqsadga muvofiq. 
Shuningdek, mazkur soha masʼullari oʻz kun 
tartibida jamoat transportidan keng foydalanishi, 
xalqning fikrini oʻrganishi hamda shu asosda 
sohani takomillashtirib borishi lozim. Jamoat 
transportining imkoniyati kechagidan yaxshi 
boʻlishiga qaramay, hanuz muammolar 
yetarlicha.

Ikkinchidan, ishga, oʻqishga, turli koʻngil-
ochar maskanlarga ham yengil avtomobilda 
emas, jamoat transportida borish oson 
boʻlishi kerak. Jahon tajribasiga koʻra, ayrim 
mamlakatlar allaqachon buni amaliyotga joriy 
etgan. Mazkur usul ham odamlarning koʻproq 
jamoat transportini tanlashini taʼminlaydi.

Uchinchidan, yer usti jamoat transportining 
harakat yoʻnalishlari, xususan, poytaxtdagi 
avtobus yoʻnalishlari tubdan qayta koʻrib 
chiqilishi kerak. Shaharning bir tomonidan 
istalgan tomonga bir yoʻnalishda, tezkor borish 
yoʻllari jiddiy oʻylanishi, aholi uchun yengillik 
yaratilishi lozim. Vaholanki, hozir ayrim 
yoʻnalishlar hamon yoʻlovchi sonini oshirish 
uchun aylanma yoʻllardan harakatlanib, yaqin 
masofani olislashtirishiga guvoh boʻlamiz. 

Toʻrtinchidan, avtobus va metro tarkiblari 
oraliq intervalga toʻliq amal qilgan holda 
harakatlanishi maqsadga muvofiq. Bekatlarda 
yozib qoʻyilgani bilan ayrim yoʻnalishlarda 
intervalga har doim ham amal qilinmaydi. Ayrim 
yoʻnalishlar esa “sokin” vaqtlarning “xarajatini 
chiqarish” uchun tigʻiz vaqtlarda ataylab sekin 
yuradi, avtobus saloniga imkon qadar koʻproq 
yoʻlovchi oladi.

Beshinchidan, masʼullar avtobus 
haydovchilarining malaka talablarini qayta 
koʻrib chiqishi kerak. Poytaxtimizda avtobusda 
qatnaydigan yoʻlovchi borki, har uchtasidan 
bittasi ayrim haydovchilarning qoʻpol 
boshqaruvidan, qoʻrs muomalasidan, hatto 
boshqa avtobuslar bilan “poyga oʻynashi”dan 
shikoyat qiladi.  

Bu kabi muammolar hal etilishi yuqorida 
taʼkidlaganimiz, tasavvurimizdagi “uyat”ning 
parchalanishiga, odamlarning jamoat 
transportini yanada koʻproq tanlashiga imkon 
yaratadi. Zero, tirbandlik muammosiga asosiy 
chora ham aynan shu.

Koʻrib, guvohi boʻlib turibmiz – bugun shaharlarimiz tirbandlik 
muammosiga yuz tutib ulgurdi. Masalan, poytaxt koʻchalarida kunning 
ayrim soatlarida manzilga avtomobildan koʻra piyoda tezroq yetib olish 
mumkin. Biroq shuni ham tan olish kerakki, shaharlar rivojlangani sari 
tigʻizlik darajasi boshqarib boʻlmas tus ola boshlaydi. Jahon tajribasiga 
tayansak, uni faqat jamoaviy tarbiya bilan yumshatish mumkin, xolos. 
Xoʻsh, bu qoʻlimizdan keladimi? Mavzuga kirishdan oldin jamoaviy tarbiya 
xususida ozroq soʻz yuritsak.

JAMOAT TRANSPORTIDAN
FOYDALANISH

uyat emas, umummanfaat ishi

Oson boyib ketish xohishi sizni 
firibgarlarga o‘lja qiladi

Oʻqituvchining nufuzi, unga boʻlgan hurmat-eʼtibor, avvalo, bizning koʻnglimizdan, 
tafakkurimizdan mustahkam joy olmogʻi, munosabatlarimizda aks etmogʻi va zamonlar oʻzgarishi 

bu qarashlarimizga daxl qila olmasligi  kerak.

2024-yil 17-aprel, 73-son

— Onam bolaligimda menga sheʼrlar 
oʻqib bergan. Shuning uchun ulgʻayib, 
shoir boʻldim. Bobom Solomonga esa onasi 
qaroqchilar haqidagi ertaklarni aytib bergan. 
Shuning uchun u bankirlikni tanlagan. 
Hamma gap — onalarning tarbiyasida, — 
degan ekan.

Shu maʼnoda, onalar farzandi 
qiyofasida millatni tarbiyalaydi degan 
hikmatni ayollarni eʼzozlash, uy-roʻzgʻor 
yumushi, farzandlar tarbiyasi bilan 
bogʻliq mehnatini yuksak eʼtibor bilan 
qadrlashga chaqiriq sifatida qabul qilish 
lozim. Prezidentimizning “Xotin-qizlarning 
mehnat huquqlari kafolatlarini yanada 
kuchaytirish va tadbirkorlik faoliyatini 
qoʻllab-quvvatlashga oid chora-tadbirlar 
toʻgʻrisida”gi qarori bu saʼy-harakatlarning 
huquqiy asosini mustahkamladi.

Yangi Oʻzbekistonda ijtimoiy-iqtisodiy 
islohotlar samarasi endi nishona koʻrsata 
boshlagan bir pallada opa-singillarimizning 
bola parvarishi bilan bogʻliq uch oylik taʼtiliga 
imtiyoz sifatida yana bir oy qoʻshilib, nafaqa 
toʻlanadigan boʻldi. Oradan koʻp oʻtmay, kam 
taʼminlangan, shaxsiy uy-joyi yoʻqligi tufayli 
ijarada yashayotgan, ota-onasi olamdan oʻtgan, 
nogiron farzandi bor oilalarda tarbiyalangan 
ayol-qizlarga davlat tasarrufidagi oliy taʼlim 
muassasalariga oʻqishga kirishi uchun 
tavsiyanomalar berilayotgani ham yuksak 
gʻamxoʻrlik ifodasidir.

Mamlakatimizda xotin-qizlarni har 
tomonlama qoʻllab-quvvatlash aniq manzilli 
va muddatli tus olgan. Kam taʼminlangan, 
qarovchisini yoʻqotgan, kasalmand, ishsiz, 

Navbatdagi bekatda vagondan yoʻlovchilar 
tushib-chiqdi. Roʻparamga kelib turgan 
ikki ayol ham xuddi ataylab qilgandek, shu 
mavzuda va shunday ohangda gaplasha 
boshladi. Tushunishimcha, ulardan biri 
farzandining oʻqituvchisi qaysidir fandan yaxshi 
baho qoʻymayotganidan, koʻp uy vazifasi 
berayotganidan va yana nimalardandir norozi. 
Shuning uchun muallimning adabini berib 
qoʻyishga ketayotgan ekan...

Meni haqiqatan bir narsa — ayrim 
kishilarning oʻqituvchilarga, umuman, taʼlim 
tizimiga nopisand yondashuvi hayratga soladi. 
Bunday ota-onalar maktabni xuddi xizmat 
koʻrsatish sohasi kabi qabul qilarkan, degan 
tasavvur uygʻotdi. Goʻyo maktab — xizmat 
koʻrsatish muassasasi: oʻqituvchi — ijro etuvchi, 
u yerda taʼlim-tarbiya olayotgan suyukli farzandi 
esa mijoz. Ular uchun bolalarining xulqi, 
darslarni qanday oʻzlashtirayotgani va bilimi 
qandayligi nechanchidir darajada. Aksincha, 
oʻqituvchi bolalariga yomon xulqi uchun tanbeh 
bermasligini, yaxshi baho qoʻyishini talab qiladi. 
Va muallim bilan munosabatlarida ovozini baland 
“nota”ga moslab, qanchalik yuqori ohangda 
gapirsa, oʻzlarini shunchalik haq hisoblasa kerak.

Ha, endi baʼzan shunday ota-onalar ham 
uchraydi deya oʻzimizni yupata qolaylik. Ammo 
bu “onda-sonda”lar virus kabi yuqumli boʻladi. 
Boʻlmasa, qaysi bir maktabda bitiruvchi sinf 
oʻquvchilari institutga oʻqishga kira olmagani 
uchun oʻqituvchilarni safga tizib, “Bularning 
bariga biz aybdormiz” qabilida rasmiy uzr 
soʻratish kabi holatlarni, kamiga buni ijtimoiy 
tarmoqda tarqatishlarini qanday tushunish 
mumkin?

Vaholanki, oʻqituvchi, ustozga hurmat 
bizda qadimdan juda yuqori boʻlgan. Bunga 
oid koʻplab ibratli voqealar, rivoyatlar borligini 
ham bilamiz. Xususan, Hazrat Navoiydek buyuk 
mutafakkirning: 

Haq yoʻlinda kim sanga bir harf oʻqutmish 
ranj ila,

Aylamak boʻlmas ado oning haqin yuz ganj 
ila,

deya ilm-maʼrifat nurini tarqatuvchilarga 
bildirgan buyuk ehtirom va eʼzozi mangu 
haqiqatga aylangan. 

Badiiy adabiyotda ham, agar kasb nuqtayi 
nazaridan qaraydigan boʻlsak, eng koʻp asarlar 
oʻqituvchilarga bagʻishlangan deya olamiz. Bu 
kasbning mashaqqati, quvonch va tashvishlari, 
eng muhimi, yosh avlod taʼlim-tarbiyasi va 
maʼnaviyati rivojiga oʻz umrini baxsh etgan 
fidoyi kasb egalari obrazi juda taʼsirchan 
yoritilgan. Mavzuga oid teatr va kino asarlari 
ham bundan kam emas. Har birimizning 
shaxs sifatida shakllanishimizda, kasb-hunar 
egallashimizda ham birinchi muallimdan 
tortib, oʻquvchilik yillarimizda dars bergan 
barcha oʻqituvchilarning hissasi katta boʻlgan. 
Ularning saboqlari, bergan bilimlari bir umr 
bizga hamrohlik qilib kelayotganini, koʻmak 
berayotganini doim mamnunlik bilan eslaymiz, 
eʼtirof etib kelamiz. Unda ayrim ota-ona, 

Noshir va muharrir Obidjon Mahmudov 
gazetaning ilk sonida bosilgan “Maqsad va 
maslak” maqolasida “Sadoi Fargʻona”ning 
chop etilishidan maqsad tijorat emasligini 
taʼkidlagan. Gazeta 1915-yil iyun oyigacha 
haftada 3 marta nashr etilgan. Turkiston 
oʻlkasining barcha yirik shaharlarida tarqatilgan. 
Jami 123 soni oʻquvchilar qoʻliga yetib borgan. 
Ijtimoiy-siyosiy yoʻnalishi mustamlakachilar 
siyosatiga zid boʻlgani sababli gazeta majburan 
yopilgan. 

Mualliflar orasida oʻsha davrning eng 
mashhur jadid maʼrifatparvarlari Choʻlpon, 
Hamza, Ashurali Zohiriy, Abduvahhob Ibodiy, 
Ibrat, Tavallo, Ibrohim Davron nomlarini 
uchratish mumkin. Ularning aksariyati 
maqolalarida Turkiston xalqlari taraqqiy etgan 
mamlakatlardan orqada ekanining asosiy sababi 
savodsizlik, jaholat, bundan qutulish yoʻli 
taʼlim tizimini isloh qilishdir, deb yozgan.

Masalan, taniqli maʼrifatparvar 
muallimlardan biri Shokir al-Muxtoriy (Shokir 
Muxtorov) “Sadoi Fargʻona”ning birinchi 

Mulohaza

hatto oʻquvchilarda oʻqituvchi, murabbiylarga 
nisbatan qoʻpol munosabat qayerdan paydo 
boʻlyapti?

Insoniyat barcha sohada yaxshi, ibratli 
holatlarni, faoliyatni bir-biridan oʻrganib keladi, 
targʻib qiladi. Shu maʼnoda, oʻqituvchining 
obroʻsi, nufuzi, ayniqsa, kunchiqar yurt — 
Yaponiyada juda boshqacha ekanini taʼriflaydi. 
Yuksak hurmat-eʼtibor butun yapon xalqining 
turmush tarziga singib ketganiga urgʻu beriladi. 
Eng muhimi, ham shu, aslida.

Yaponiyaga xizmat safari bilan borgan bir 
oʻqituvchining quyidagi xotiralari juda taʼsirli: 
“...Bir kuni yaponiyalik hamkasbim, muallim 
Yamamotodan soʻradim:

— Sizlarda oʻqituvchilar bayrami qachon 
nishonlanadi, uni qanday kutib olasizlar? 

U mening savolimdan ajablanib, javob berdi:
— Bizda hech qanday oʻqituvchilar bayrami 

yoʻq...
Uning javobini eshitib, bunga ishonish-

ishonmaslikni bilmay qoldim. Shunda 
xayolimdan negadir “Iqtisodiyot, fan va 
texnika kuchli rivojlangan bu mamlakatda 
oʻqituvchilarga, ularning mehnatiga nega 
bunday  eʼtiborsizlik?” degan fikr oʻtdi. Ammo 
buni keyin tushundim... 

Bir kuni ishdan soʻng Yamamoto meni uyiga 
mehmonga taklif qildi. U maktabdan uzoqda 
yashagani uchun metroga tushdik. Kechki 
tigʻiz payt, vagonlar yoʻlovchilar bilan toʻla 
edi. Tiqilinchda tutqichdan ushlab ketardim. 
Toʻsatdan yonimda oʻtirgan qariya oʻrnidan 
turib joy berdi va oʻtirishga undadi. Keksa 
kishining bunday hurmat koʻrsatishi sababini 
tushunolmay, uning taklifini rad etdim, albatta. 
Ammo u shu joyga oʻtirishimni qatʼiy soʻrab 
turib olgach, rozi boʻldim. 

Metrodan chiqqanimizdan soʻng 
Yamamotodan buning sababini soʻradim, hanuz 
hayratlanib. Hamkasbim kulib, koʻksimdagi 
oʻqituvchi nishonini koʻrsatib dedi:

— U qariya sizning oʻqituvchi ekaningizni 
bilib qoldi va bu kasb maqomiga chuqur hurmat 
maʼnosida oʻz joyini boʻshatib berdi.

...Muallim Yamamotoning uyiga birinchi 
marta borayotganimda quruq qoʻl bilan 

kirish noqulay boʻlgani uchun sovgʻa 
olmoqchi boʻldim. Hamkasbim yoʻlimizda 
oʻqituvchilar uchun doʻkon borligini va unda 
har qanday mahsulotni imtiyozli narxda 
olishim mumkinligini aytib qoldi. Bu safar ham 
hayajonimni yashirolmay sababini soʻradim.

— Yaponiyada bu eng ulugʻ kasb, eng hurmatli 
kishilar oʻqituvchilar sanaladi. Tadbirkorlarimiz 
esa ularning doʻkoniga oʻqituvchilar kelsa, buni 
katta sharaf deb hisoblaydi.

Bu mamlakatga safarim chogʻida yaponlar 

muallimlarga cheksiz hurmat koʻrsatishiga koʻp 
guvoh boʻldim. Ular uchun alohida doʻkonlar, 
metroda alohida joylar boʻlishini, har qanday 
transportga chipta olish uchun  navbatda 
turmasligini bildim. Yapon oʻqituvchilariga bir 
kun emas, har kuni bayramdek muhit yaratishga 
harakat qilishlarini angladim.

— Axir muallimlar farzandlarimizga taʼlim-
tarbiya berishdek ogʻir vazifani zimmalariga 
olgan, shunga umrini bagʻishlagan, — dedi u 
fikrini davom ettirib. — Ular bolalarimizning 

bilimli, yurtimizning farovon boʻlishiga zamin 
yaratadigan fidoyi insonlardir.

Bu voqealarni qayta xotirlay turib, bizning 
jamiyatimiz ham shunday darajaga  yetishini, 
oʻqituvchilarga nisbatan shunday yuksak 
munosabat boʻlishini, ayni paytda muallimlar 
ham shunday yuksak unvonga mos ekanini chin 
yurakdan istardim”, deya koʻtarinki ruh bilan 
hikoyasini yakunlaydi muallif.

Juda hayajonli taassurotlar. Ularni xotirjam 
tahlil qila turib, oʻqituvchilarga bunday ibratli 

Inson qadri

IJTIMOIY FIKR 
RIVOJIGA BESHIK 
BO‘LGAN NASHR

sonida eʼlon qilingan “Islohni nimadan 
boshlargʻa?” maqolasida quyidagicha yozadi: 

“Madrasa talabalariga hisob oʻqutmoq odati 
bizda yo matruk yoki aslo yoʻq. Jugʻrofiya 
va soir ulumi va riyoziya darslarini albatta 
mudarrislarimiz oʻzlari ham oʻqumagʻon, 
shogirdlariga oʻqutmaydurlar. Demak, tashrix 
baʼdinda bizning madrasa shogirdlarimiz 
nihoyatda pastqadam boʻlub qolmoqdadur. 
Ammo ibtidoiy rus shogirdi tamom boshqadur. 
Ul oʻzining ona tilini qavonin va qavoidi ila bila 
jugʻrofiya, hisob va oʻzining tarixi milliysidan 
xabardor. Togʻlarning takavvun va surati 
teshikindan: nabototning nashʼu namosindan 
va soiradan ijmolan boʻlsa ham bahradordur. 
Oʻqugʻon va tahsil qilgʻon ilmlari keraklik, 
dunyoga foydalik boʻlib, har qayusi ulumi 
haqiqiya anvoindandur”.

Shokir al-Muxtoriy maqola soʻngida 
“Sadoi Fargʻona” gazetasida bu xususda 
mudarrislarning ham maqolasi eʼlon qilinishiga 
umid bildiradi. 

“Va binobarin, biz ham islohotimizni maktabi 

ibtidoiyalarimizdan boshlamoq darkor, deb 
maqolachaga natija beraman. Gʻazetamizda 
maktab va madrasa talaba va shogirdlarimizgʻa 
va ularning usuli taʼlim va tadrislariga oid koʻp 
narsalar yozilajakdur. Avvalgi yuqorida ham 
bayon qilgʻonimiz kabi gʻazetamizning maslaki 
hurmatlik millatning taraqqiysigʻa xizmatdur. Bu 
xizmatni kamoli ila ofiyati uchun ham madrasa, 
mudarris va tolibalarimizning ahvolindan bahs 
etmak lozimdur”.

Muallif gazetaning xuddi shu sonida 
 eʼlon qilingan “Ali ham Vali” felyetonida 
johil tabiblar nodonligi uchun koʻp odamlar 
salomatligidan judo boʻlayotganini afsus va 
gʻazab bilan yozadi. U barcha illatlarning 
sababchisi ilmsizlikdir, degan fikrni ilgari 
surib, xalqni ilm olishga daʼvat etadi. Umuman 
olganda, “Sadoi Fargʻona” gazetasi XX asrning 
birinchi choragidagi ijtimoiy fikr taraqqiyotida 
muhim rol oʻynagan. 

Shu oʻrinda yuqoridagilardan kelib chiqib, 
bir taklif bildirishni joiz topdik: uning nashr 
etilgan har bir soni joriy yozuvga oʻgirilib, 
alohida kitob shaklida chop etilsa, mutaxassislar 
uchun ham, kitobxonlar uchun ham foydali 
boʻlur edi. 

Abdulatif TURDALIYEV,
Rahmatullo ZIYAYEV, 

Qoʻqon davlat muzey-qoʻriqxonasi 
filial mudirlari

UYI YO‘QGA — UY, 
ISHI YO‘QGA — ISH

Mashhur olmon shoiri Genrix Geyne Parijga borganida 
muxlislaridan biri undan: “Bobongiz Solomon juda badavlat 
bankir oʻtgan. Siz esa mashhur shoir boʻlib yetishdingiz. Buni 
qanday izohlaysiz?” deb soʻraydi. Bunga javoban Geyne:

uy-joysiz va amaliy yordamga  muhtoj 
oilalar bekasi, xotin-qizlarning muammosini 
atroflicha oʻrganish va zudlik bilan bartaraf 
etish uchun “Ayollar daftari”, “Temir daftar” 
va “Yoshlar daftari” kabi muqobili yoʻq 
tizim yaratildi. Buning samarasi oʻlaroq, 
minglab opa-singillarimiz hayotda oʻz 
oʻrnini topishga muyassar boʻlmoqda. 
Roʻshnolik eshiklari kengroq ochilib, ertangi 
kunga ishonch mustahkamlanyapti.

Mazkur tizim asosida birgina oʻtgan 
yili Navoiy viloyatidan 232 mingdan ortiq 
ayolning muammosi oʻrganilib, atroflicha 
tahlil qilindi. Ularning 30 ming 56 nafari 
“Ayollar daftari”ga kiritilib, salkam 30 ming 
opa-singlimizga amaliy yordam koʻrsatildi. 
Yashash sharoiti nosoz ayol-qizlarning 
uy-joyini taʼmirlash va jihozlashga 3,5 
milliard soʻm yoʻnaltirildi. Salomatligida 
muammosi bor xotin-qizlar va ularning 
farzandi davolanishi uchun esa 4 milliard 
688 million soʻm ajratildi. Moddiy-maʼnaviy, 
ijtimoiy-huquqiy yordam koʻrsatish, ish bilan 
taʼminlash, tadbirkorlikka yoʻnaltirish, uy-
roʻzgʻori uchun turli maishiy texnikalarni 
sotib olish, ruhiy koʻmak, oilalarda ahillik va 
totuvlikni taʼminlash, bolalar tarbiyasi hamda 
boshqa masalalar uchun soʻnggi bir yilda jami 
21 milliard 500 million soʻm yoʻnaltirilib, 
daftarlardagi xotin-qizlarning 90 foizdan 
ortigʻi faol hayot tarziga qaytarildi.

Ayni kunlarda ogʻir ijtimoiy ahvolga 
tushib qolgan xotin-qizlarni qoʻllab-
quvvatlash, ular qalbida ertangi kunga 
ishonchni mustahkamlash, hayotda oʻz 
oʻrnini topishiga koʻmaklashish uchun joriy 

yilgi vazifalarimizni belgilab oldik hamda 
tashkiliy jihatlar toʻliq ishlab chiqildi. 
Roʻyxatga olish, yoʻl xaritalari tuzish, ijro 
mexanizmlarini qatʼiy nazorat qilish chora-
tadbirlari belgilandi. Ularning barchasi Xalq 
deputatlari tuman va shahar kengashlari 
sessiyasida deputatlar tomonidan yakdillik 
bilan qoʻllab-quvvatlandi.

Jannat onalar oyogʻi ostida, deydilar. Biroq 
uzoq yillar buning aksi boʻlgani hech kimga 
sir emas. Kamqonlikdan azob tortib, roʻzgʻor 
yumushlaridan tashqari, dalada paxtaning 
tashvishi ham nozik yelkasiga tushgan ayollar 
bu yorugʻ olamga kelib qanday roʻshnolik 
koʻrdim, desa ming bor haq. Hammasiga 
sabr-bardosh topgan momolarimizning 
qizlari va nabiralari bugungi sharoit va 
eʼtibordan mamnun. Ularning hayotini 
tubdan yaxshilashga qaratilgan islohotlar 
tufayli oʻtgan yillarda 6 trillion soʻmlik 
ipoteka krediti ajratildi. Buning natijasida 25 
mingdan ziyod oila bekasi oʻz boshpanasiga 
ega boʻldi. Ipoteka kreditining boshlangʻich 
badalini toʻlashi uchun 6200 ayolga 200 
milliard soʻm subsidiya ajratildi.

“Fuqarolarning davlat pensiya 
taʼminoti toʻgʻrisida”gi qonunga kiritilgan 
oʻzgartirishga koʻra, xotin-qizlar mehnat 
qilayotgan korxonalarda ishlab chiqarish va 
mehnatni tashkil qilish bilan bogʻliq oʻzgarish 
yuz bersa, xodimlar soni qisqartirilsa yoki 
faoliyati butunlay toʻxtatilsa, ushbu korxonada 
20-yildan ortiq mehnat qilgan ayollarning 
hammasi 53 yoshidan boshlab nafaqaga 
chiqishi mumkin. Bu ham opa-singillarimizga 
eʼtiborning yana bir namunasidir.

Nazira TOGʻAYEVA,
Kasaba uyushmalari 

federatsiyasi 
Navoiy viloyati kengashi raisi

Boshlanishi 1-betda

TAKLIF

munosabat, muhit ular uchun yaratilgan shart-
sharoit, imtiyozlar bilangina bogʻliq emasligini 
anglaymiz.

Bugun taʼlimning ijtimoiy roli yanada ortib, 
dunyoning aksariyat davlatlarida, jumladan, 
bizning yurtimizda ham uning barcha turlariga 
boʻlgan munosabat oʻzgardi. Mamlakatimiz 
taraqqiyotining hozirgi davrida qonun 
hujjatlarida ham, uzluksiz davom etayotgan 
islohotlarda ham inson qadriga, taʼlimning shaxs 
va jamiyat rivojidagi hal qiluvchi roliga asosiy 

eʼtibor qaratilgan. Xususan, “Oʻzbekiston — 
2030” strategiyasida taʼlim tizimi islohotlari 
eng birinchi galdagi vazifa sifatida belgilangan, 
maqsad va yoʻnalishlar ham aniq koʻrsatilgan. 
Chunki taʼlimga ijtimoiy va iqtisodiy 
rivojlanishning bosh omili sifatida qaralmoqda. 

Oʻqituvchi va oʻquvchilarni, ijtimoiy 
soha vakillarini turli majburiy mehnatga, 
obodonlashtirish ishlariga jalb etish qonun 
hujjatlari bilan taqiqlangani, oʻqituvchilar 
oyligi keyingi yillarda bir necha bor oshirilgani, 
shart-sharoitlar yaratilgani sifatli taʼlim 
ragʻbatlantirilayotganidan dalolatdir. 

Masalaning boshqa tomoni — biz eng ulugʻ 
kasb deb bilgan murabbiylar, oʻqituvchilar, 
pedagoglarga munosabat ota-onalar koʻnglida, 
qarashlarida susaygani kishini oʻylantiradi. 
Ayni paytda ijtimoiy tarmoqlarda tez-tez 
uchrayotgan, baʼzan oʻzimiz ham duch 
kelayotgan oʻqituvchi va oʻquvchi, oʻqituvchi 
va ota-onalar oʻrtasidagi salbiy munosabatlar 
aynan shu haqda fikrlashga majbur qiladi. 

Oʻqituvchining nufuzi, unga boʻlgan 
hurmat-eʼtibor, avvalo, bizning koʻnglimizdan, 
tafakkurimizdan mustahkam joy olmogʻi, 
munosabatlarimizda aks etmogʻi va zamonlar 
oʻzgarishi bu qarashlarimizga daxl qila 
olmasligi kerak. 

Vaholanki, bu kasbni xalqimiz hamma 
zamonlarda ulugʻlab kelgan. Oʻqituvchi 
kasbining mohiyati, ulugʻligi bugun ham oʻsha 
maqomda, faqat unga boʻlgan qarashlarimiz 
bir oz susaygandek nazarimizda. Yaʼni asosiy 
masala, bizning oʻqituvchi kasbiga, mehnatiga 
boʻlgan munosabatimizni yuqori maqomda 
ushlab tura olishimizda.

“Toʻgʻrisini aytsam, men har safar oʻz 
farzandlarim haqida oʻylab, ulardan quvongan 
onlarimda oʻzimdan emas, balki ularga odob 
oʻrgatib, ilm bergan oʻqituvchilardan minnatdor 
boʻlaman. Shuning uchun ham bu olijanob 
kasb egalari oldida hamisha bosh egaman” 
deb yozgan edi xalq yozuvchisi Odil Yoqubov 
“Oʻqituvchining qadri” maqolasida. Zero, ulugʻ 
ijodkor aynan oʻqituvchilar millatning ijtimoiy, 
iqtisodiy va intellektual rivojlanishiga muhim 
hissa qoʻshishini farzandlar misolida taʼkidlab 
oʻtgan boʻlsa, ajab emas. 

Rustam BOYTOʻRA, 
jurnalist

O‘QITUVCHI NUFUZI
tafakkurda ildiz otgan 

hurmat-ehtirom bilan ulugʻlanadi

Oʻqituvchi va oʻquvchilarni, ijtimoiy soha vakillarini turli 
majburiy mehnatga, obodonlashtirish  ishlariga jalb etish qonun 
hujjatlari bilan taqiqlangani, oʻqituvchilar oyligi keyingi yillarda 
bir necha bor oshirilgani, shart-sharoitlar yaratilgani sifatli taʼlim 
ragʻbatlantirilayotganidan dalolatdir.

Shu kunlarda ilk soni nashr etilganiga 
110 yil toʻlgan “Sadoi Fargʻona” gazetasi 
nafaqat Fargʻona vodiysi, balki butun Turkiston oʻlkasi 
xalqlari ijtimoiy-siyosiy va madaniy hayotida muhim rol 
oʻynagan. Nashr taniqli yirik sarmoyador, noshir va jadid 
maʼrifatparvar Obidjon Mahmudovning tashabbusi bilan 
1914-yil 3-apreldan boshlab chop etila boshlagan. U Fargʻona 
vodiysida nashr etilgan ilk oʻzbekcha milliy gazetadir.

Orzuning chegarasi yoʻq, ammo armonning yuki ogʻir. Zuhraning ibratli saʼy-harakatlari, hayotga 
intilishi, faoliyatidagi kamtarona mehnati eʼtirof etildi. 2023-yilda Vatanimiz mustaqilligining 32 yilligi 

Ayniqsa, 19 yoshidan soʻng birdaniga 
toʻshakka mixlanishi, soʻngra singillari 
Fotima va Xadicha ham birin-ketin irsiy 
kasallik sabab yurolmay, birinchi guruh 
nogironiga aylanishi ortidan bu sheʼriy 
misralar zulmatda insonning oʻzini-da topish 
qiyin boʻlgan qalbiga bir umrga mustahkam 
oʻrnashgandi. 

Angor Surxondaryo viloyatidagi yosh 
va kichik tumanlardan biri. Hech bir giyoh 
bitmaydigan Qoraqir adirligiga yondosh 
Zartepa mahallasi ahlining asosiy daromadi 
tomorqadan.

Yaqin-yaqingacha kuniga atigi toʻrt soat elektr 
beriladigan bu qishloqdagi Rustam Hasanov 
va Baynagul Joʻrayeva xonadonida tunlari ham 
uzundek, kunlari esa kecha edi goʻyo. 

Ota-ona birin-ketin mustaqil harakatdan 
qolayotgan, uydan oyoqlari bilan 

chiqolmayotgan farzandlarini opichlab, 
shifoxonama-shifoxona chopdi, tabiblar 
eshigi yonida sargʻaydi. Naf chiqmadi. 
Shifokorlar bu xastalik irsiy ekanini, davolash 
foyda bermasligini aytdi. Shundan soʻng 
odamlar — qarindosh-urugʻ, qoʻni-qoʻshni, 
doʻstu dugona, mahalla-koʻy bu xonadonga 
oyoq ilishni unutdi. Ikki ustun ikki tomonga 
choʻkib qoldi.

Besh farzanddan toʻrttasining ohu vohi 
uyni toʻldiradi. Zuhra uy shiftiga tikilib 
yotgan Fotima va Xadichaga qator dostonlar 
oʻqib beradi. 

Oyni uyaltirgan qoshlar — bu uch opa-
singil beqanot uchgan otlar, oʻt bogʻlagan 
qanotlar haqida endi ertakmonand 
taassurotlar bilangina yashay boshladi. 
Zuhra oʻzi yozgan sheʼrlarini oʻqib 
berarkan, kuyib kul boʻlayotgan ota-onaga 
taskin ruhidagi kechinmalari ularni ovutish 
oʻrniga ezayotganini anglardi. Bir kuni 
toʻshak tepasida yigʻlayotgan onaizorini 
ovutolmay, emaklab borib, sheʼr daftarini 

Matonat

yosh dizayner, rassom, “Jasorat” medali sohibasi 
Zuhra Hasanova hayoti va faoliyatiga chizgilar

Oʻgʻlim, bildim, haqiqat 
Qahrdan qotib yotar.
Shamol boʻlib hayqirgan, 
Bir kun uni uygʻotar. 

QUTLIBEKA

Bolaligida taniqli shoir Hamid 
Olimjonning dostonidagi 
koʻpchilik yodlagan quyidagi 
satrlar Zuhra Hasanovaga avval 
ham, hozir ham xush yoqadi. “...
Oʻzi uchar gilamlar, Tohir, Zuhra, 
Yoriltosh, Oyni uyaltirgan qosh...”.

oʻchoqdagi olovga otdi. Buni kutmagan 
onaizor olovga otilib, qoʻllari kuygancha 
uning ijod namunalarining ayrim 
boʻlaklarinigina oʻtdan ajratib oldi. Qizini 
quchib yigʻladi-da, bundan keyin aslo 
bunday qilmasligini, isteʼdod ham qismat 
singari tanlab berilishini olim singari 
boʻlmasa-da, ona sifatida aniq tushuntirdi, 
uqtirdi. 

Oʻzi esa hayotning bu ogʻir rutubatlaridan 
toʻydi-da, dunyosiga qoʻl siltab, yurak infarkti 
ortidan 2013-yilda vafot etdi. Toʻrt qiz va bir 
oʻgʻil bir-biriga suyanib qoldi. Endi asosiy 
suyanch ota edi. 

Zuhra Hasanova yaxshi koʻrgan oʻzbek 
xalq ertagi bor. Nomi — “Yoriltosh”. Unda 
singillar hayot sitamlaridan toʻyib ketib, 
toshga yolvoradi. Toshdan oʻz bagʻriga 
olishini, murakkabliklar, kirdikorlardan, 
hayot musibatlaridan charchaganini 
bildiradi. Yoriltosh yorilib, singillarni 
osuda, tinch, gʻuborlardan xoli bagʻriga 
oladi. 

Oxir-oqibat barcha ertaklarda boʻlgani 
singari haqiqat va ezgulikning tantanasi 
“Yoriltosh”ning ham gʻoyaviy mazmunini 
tashkil etadi. Mehnat va yaxshi amallar 
ortidan ertak qahramonlari taʼsirlardan ozod 
boʻladi. 

Soxta achinish va odamlarning oʻzini 
tortishidan charchagan Zuhra Hasanova 
2017-yilda ilk marta Termiz shahridagi 

“Gulbahor nurli kelajak” korxonasiga ish 
izlab bordi. 

Tadbirkor Dilafroʻz Karimova 
rahbarligidagi tikuvchilik sexida asosan, 
imkoniyati cheklangan, nogiron insonlar 
kasbga oʻrgatilar va shu yerning oʻzida ishga 
taklif qilinardi. Korxonada  baʼzi  vaqtlarda 50 
nafarga qadar, hozir esa ijtimoiy himoyaga 
muhtoj 20 dan ortiq kishi tikuvchilik, 
toʻquvchilik bilan shugʻullanadi. Ularning 
yashashi uchun ham shu yerning oʻzida 
sharoit yaratilgan. 

Dilafroʻz Karimova 2011-yildan 
buyon tikuvchilik qildi. Dastlab yaqinlari 
bilan ish boshlagan Dilafroʻzning yoniga 
2014-yilda nogironlik aravachasida bir qiz 
keldi. Tikuvchilik sirlarini oʻrganishni juda 
xohlashini bildirdi. Shundan soʻng uning 
ortidan imkoniyati cheklangan yana koʻplab 
shaxslar kela boshlaydi. Zuhraning ortidan 
Fotima, uning ortidan kichik singlisi Xadicha 
ham mazkur korxonaga kelib, hunar oʻrganib, 
ishlab, istiqomat qildi. 

— Ularni oʻz farzandimdek yaxshi 
koʻraman. Toʻgʻri, sogʻlom kishilardek 
harakat qila olmas, ammo hayotga intilishlari 
hayratlantiradi. Diqqat bilan oʻrganishlarini, 
harakatlarini koʻrib, ularga oʻrgatishdan 
sira charchamayman. Oʻn yildan ortiqroq 
vaqt davomida zaif eshituvchilar, nogironlik 
aravachasida yuradigan xotin-qizlar keldi. Ular 
bilan birga yashab, katta bir oilaga aylandik, — 
deydi tadbirkor Dilafroʻz Karimova. — Onam 
imkoniyati cheklanganlarga yordam berishni 
juda yaxshi koʻrardi, onamning ismi Gulbahor 
boʻlgani uchun ham korxonaga “Gulbahor 
nurli kelajak” deb nom qoʻyganman. 
Turli buyurtmalar qabul qila boshladik. 
Toʻgʻrisi, buyurtmalar olishda bizga doimo 
qiyinchiliklar boʻlgan. Tashkilot rahbarlari, 
kishilar kelib ishimizni koʻrarkan, sifatli va 
hamyonbop mahsulotlar qolib, bu yerdagi 
nogironligi bor xodimlarga koʻzi tushadi va 
eplolmaydi, deb oʻylaydimi, rad etib ketadi. 
Inson sifatida har birimiz oʻzimizni isloh 
qilishimiz kerak, deyman. 

Oʻzi va singillari singari imkoniyati 
cheklanganlar bilan birga yashab, shu yerda 
ishlash Zuhraga quvonch bagʻishladi. Endi 
u chinakam olamiga kirganini angladi va 
oʻzini baxtli his qila boshladi. Hayotga 
qiziqishi, intilishi ortib bordi. Tikuvchilikka 
mehr qoʻyib, turli liboslar bichib-tikishni, 
hunarmandlik, biser sanʼatini oʻrgandi, qoʻl 
mehnati bilan gullar yasay boshladi.

— Uyda toʻrt devor ichida har kuni bir necha 
bor jon olib, jon berardim. Avvallari yillar 
davomida koʻchaga chiqishdan uyalardim, 
hayotdan, oʻzimdan nafratlanardim. Yillar 
oʻtib, hayotga zavqim osha boshladi. Endi 
berilgan umrdan zavq-shavq olib yashashga 
oʻtdim. Kulrang olam koʻz oʻngimda 
 rang- barangga aylandi. Odamlarga foyda 
keltira olishimga ishonchim ortdi. Sexda 
oʻnlab tikuvchilik mahsulotlarini tayyorlashni 
oʻrgandim. Singillarimni yonimga olib, ularni 
ham hali hayot tugamaganiga ishontirdim. 
Har bir yopilgan eshik taqillatilsa, albatta, 
qachondir ochilishini aytdim, oʻrgatdim, — 
deydi Zuhra. 

Hozir Zartepada akasi istiqomat qiladi. 
Otasi Rustam Hasanov esa 2023-yil vafot 
etdi. Singillari bilan birga toʻrt-besh oyda 
bir qishloqqa boradi. Otasi va onasining 
qabrlarini ziyorat qiladi. Qahramonimiz 
bolaligidan suratni yaxshi chizadi. Negadir 
togʻlarning suratini chizish orzusi edi. U 
yashagan Zartepa qishlogʻi togʻlardan ancha 

olisda, choʻllarga yondosh. Togʻlarni chizish, 
choʻqqilardan turib olamni koʻrish ishqi bor 
edi. Dizaynerlik sohasiga qiziqqani uchun 
Termiz davlat universitetiga hujjat topshirdi. 
Ijodiy imtihonlardan oʻtib, shu sohaning 
yaxshi mutaxassisi boʻlib yetishishni maqsad 
qildi. Ayni paytda milliy libos, dizayn va 
sanʼat fakulteti ikkinchi bosqich talabasi. 

Xoh qishning qahratoni, xoh yozning 

jaziramasi boʻlsin, har kuni erta tongdanoq 
aravachasini gʻizillatgancha ikki kilometr 
yoʻl bosib, oliygohga boradi. Yomgʻirli va 
issiq kunlar uchun soyaboni ham hamisha 

yonida. 
Avvallari yoʻl chetidan aravachasida 

ketarkan yoki oliygohda uni 
kuzatib turisharkan, qoʻl niqtab 

koʻrsatishlari dilini gʻamgin qilardi. 
Keyinchalik eʼtibor  qilmay qoʻydi. Qaysidir 
kitobda oʻqigandi: “Birodar, bu dunyo 
oʻlmaganniki!”. Oʻlmaganniki ekan barchasi. 
Hayotga zavqi oshib bordi, odamlar endi 
uni kamsitmayotgandek, nuqsonini yuziga 
aytmayotgandek tuyula boshladi. 

Boisi, endi yurtda imkoniyati 
cheklanganlarga, nogironligi bor fuqarolarga 
ham munosabat oʻzgargan, inson 
azizlanayotgan edi. U singari insonlarning 
ham qadri borligi siyosat darajasida belgilab 
qoʻyilgandi. Ularga eshiklar ochilgandi. 

Eʼtibor va gʻamxoʻrlik koʻlami keng. 
Alohida masʼul idoralar va har bir mahallada 
nogironlar himoyasi uchun mutasaddilar 
biriktirilgandi. Endi u va uning singari kishilar 
oʻz nogironligi uchun uyalmay qoʻygandi. 

Orzuning chegarasi yoʻq, ammo armonning 
yuki ogʻir. Zuhraning ibratli saʼy-harakatlari, 

hayotga intilishi, faoliyatidagi kamtarona 
mehnati eʼtirof etildi. 2023-yilda Vatanimiz 
mustaqilligining 32 yilligi munosabati bilan 
unga “Jasorat” medali berildi. Bu medal uning 
hayotida yangidan yangi eshiklarni ochdi. 
Yorugʻ manzillarni koʻra boshladi. Ammo bu 
kunlarni na otasi, na onasi koʻra oldi. 

Dizaynerlik boʻyicha qoʻshimcha darslarga 
ham qatnay boshladi. Madina Muxtorova 

ismli yosh dizayner unga ustozlik qilib, kasb 
sir-asrorlarini oʻrgatdi. 

— Boʻsh qoldim deguncha kitob 
oʻqiyman, sheʼrlar yozaman. Daftarlarimni 
 varaqlasam, mavzularimning aksariyati 
oq va qora, kecha va kunduz, yaxshilik va 
yomonlik haqida ekanini bilib qoldim. Bu 
kechinmalarim edi. Dunyo ikki qutbli ekan. 

Oʻn besh kun qorongʻu boʻlsa, oʻn besh kun 
yorugʻ. Nuqsoningni koʻrsatgan qoʻllar bor 
joyda sening tik turishingga qoʻl uzatuvchilar 
ham koʻp. Madina dizaynerlikni oʻrgatdi, 
yorugʻ yoʻllardan birini koʻrsatdi. Toʻrtinchi 
qavatda turar, hovlisigacha borardim, 
elektron aravachadaligim sabab yuqoriga 
chiqolmasdim. Kunning qaysi vaqti va havosi 
boʻlmasin, hovliga tushib, dizayn yaratishni 
oʻrgatardi, — deydi Zuhra koʻzda yosh bilan. 

U yoshi oʻttiz besh yoshdan oʻtganidan 
soʻnggina hayotda oʻzi uchar gilamlar 
borligini, oʻzi yaratgan dizayn va liboslar 
eskizlari manzillarga uchib, uni eʼtiroflarga 
koʻmayotganidan bildi. 

Zuhra yaratgan dizaynlar qiziqish bilan 
tomosha qilina boshlandi. Ijod namunalari 
oʻzi uchar gilamlar yangligʻ turli manzillar 
sari uchdi. 

Men bu qizni Termiz shahridagi Bobur 
istirohat bogʻida, kechki soat 21 dan oʻtganida, 
singillari hamda birga ishlaydigan hamkasblari 
bilan nogironlik aravachalarida kamalakrang 
favvorani tomosha qilib turganida uchratdim. 

— Ishxonamiz bir qadam. Kechki payt 
sayrga chiqamiz. Odamlarning, bolajonlarning 
quvnoq kayfiyatini koʻrib kuch olamiz. Bogʻda 
Bobur gʻazallaridan yaratilgan qoʻshiqlarni 
qoʻyishadi, eshitaman, — deydi u.

Koʻpgina toʻrt muchasi sogʻlar, dunyo 
ishqida shovqinzorga koʻmilib qolgan odamlar 
ham Zahiriddin Muhammad Boburni oʻqimay 
qoʻygan bir pallada Zuhra Hasanovaning 
shoh va shoirni bilishi kaminani bir oz 
hayratlantiradi. Undan navbatchi savol 
tariqasida oddiy va joʻn qilib “Boburni 
bilasizmi?” deb soʻrayman. 

U kuladi va ulugʻ shoirning sheʼriyatidan 
keltiradi: “Charxning men koʻrmagan jabru 
jafosi qoldimu?! Xasta koʻnglim chekmagan 
dardu balosi qoldimu?!”.

Siz ham davlat va xalq xizmati uchun 
belni mahkam bogʻlang, yurtdosh! Buning 
uchun siz “oʻzi uchar gilam”ni sira kutmang, 
gar qanotingiz boʻlmasa, oʻt-olovdan qanot 
bogʻlang, zero, yurtning turli manzillarida 
shamol boʻlib hayqirib, hayot haqiqatini 
uygʻota olayotgan Zuhra Hasanova yangligʻ 
beqanot uchgan otlar-da bor! 

Sarvar TOʻRAYEV, 
“Yangi Oʻzbekiston” muxbiri

“...Zuhra”  “Yoriltosh”

“

“

KOʻPGINA TOʻRT MUCHASI 

SOGʻLAR, DUNYO ISHQIDA 

SHOVQINZORGA KOʻMILIB 

QOLGAN ODAMLAR HAM 
ZAHIRIDDIN MUHAMMAD BOBURNI 

OʻQIMAY QOʻYGAN BIR PALLADA 
ZUHRA HASANOVANING SHOH VA 

SHOIRNI BILISHI KAMINANI BIR OZ 
HAYRATLANTIRADI. UNDAN NAVBATCHI 

SAVOL TARIQASIDA ODDIY VA 

JOʻN QILIB “BOBURNI 

BILASIZMI?” 

DEB SOʻRAYMAN.

—


